
2020 йил 25 январдан чиқа бошлаган       

БИЛИМЛИ ЁШЛАР –
КЕЛАЖАК ПОЙДЕВОРИ

АЗМУ ШИЖОАТЛИ ЁШЛАРИМИЗ БИЛАН БИРГАЛИКДА 
ЯНГИ ªЗБЕКИСТОННИ АЛБАТТА БУНЁД ЭТАМИЗ

ЯНГИ ªЗБЕКИСТОН АТЛЕТЛАРИНИ 
КУТИБ ОЛ, ТОКИО!

Давоми 4-бетдаДавоми 6-бетда

Давоми 3-бетда

Давоми 2-бетда

Президентимизнинг кластер ¢ояси ундан чи¿ишда
³ал ¿илувчи а³амият касб этмо¿да

Олий Мажлис Сенати аъзоси, сиёсатшунос Қудратилла 
Рафиқовнинг яқинда “Халқ сўзи” газетасида эълон 
қилинган “Миллатпарвар” мақоласида кейинги йилларда 
мамлакатимизда амалга оширилаётган ислоҳотларга 
кенг шарҳ берилди. Хусусан, иқтисодиётимизнинг 
етакчи соҳаларидан бири бўлган қишлоқ хўжалигида юз 
бераётган инқилобий ўзгаришлар чуқур таҳлил этилар 
экан, пахта сиёсатидан халқнинг озод қилингани улар 
орасида энг муҳими экани алоҳида эътироф этилган. 

Муртазо  РАҲМАТОВ,
Ўзбекистон пахта-тўқимачилик кластерлари
уюшмаси раиси, иқтисодиёт фанлари доктори,
сенатор

“Шавкат Мирзиёев дадил амалга ошир-
ган ўзгаришлардаги яна бир муҳим жиҳат 
шуки, буни мен озодликка эришганимиздан 
кейинги буюк ва тарихий ислоҳот, де-
ган бўлардим, пахта далаларига сочилиб 
кетган миллат болаларини эгатлардан 
қайтариб олди. Унинг эгилган боши, туп
роққа қоришиб кетган қадрқимматини 
тиклади... Мамлакат халқаро ҳамжамият 

ПАХТА СИЁСАТИ ВА 
МОНОКУЛЬТУРАСИ

НуқТАи НАзАР

олдида болалар меҳнати, аёлларни оғир 
ва хатарли меҳнатга жалб қилиш, мажбу-
рий меҳнат деган таънадашномлар, ис-
ноддан қутулди, турли иқтисодий чеклов-
лардан озод этилди”, деб ёзади муаллиф.

Дарҳақиқат, ислоҳотларнинг янги дав-
ри бўлмиш охирги беш йилликда пах-
тадан “сиёсий экин” туси том маънода 
олиб ташланди. Давлатимиз раҳбари-

нинг қишлоқ хўжалигини модернизация 
ва диверсификация қилиш, соҳага бозор 
иқтисодиёти тамойилларини амалда жо-
рий этиш, пахтачиликда тўлиқ кластер 
тизимига ўтишга қаратилган тарихий қа-
рорлари бунда ҳал қилувчи аҳамият касб 
этмоқда.

Бундан роппа-роса тўрт йил муқаддам 
Президент Шавкат Мирзиёев ёшлар ҳа-
ракати қурултойида қатнашиб, 30 июнь 
санасини мамлакатимизда Ёшлар куни, 
деб эълон қилишни таклиф этган эди. 
Шундан буён ушбу сана юртимизда катта 
байрам сифатида нишонланиб келмоқда.

Ёшлар куни муносабати билан жорий 
йилда Тошкент Ботаника боғида Ўзбе-
кистон ёшлари ва талабалари форуми 
ташкил этилди.

Ўзбекистон Республикаси Президен-
ти Шавкат Мирзиёев 30 июнь куни маз-
кур форумга ташриф буюрди.

Форум ўтаётган Ботаника боғи байра-
мона безатилган. Ёшларнинг илм-фан, 
технологиялар, адабиёт, санъат каби 
соҳаларда эришаётган натижаларини 
акс эттирувчи кўргазма ва намойишлар 
ҳудудлари ташкил қилинган.

Давлатимиз раҳбари ушбу кўргазма-
лар бўйлаб юриб, ёшларнинг ихтирола-
ри, маҳорати, бадиий чиқишларини кўз-
дан кечирди. Улар билан суҳбатлашиб, 
ўқиш ва изланишларига муваффақият-
лар тилади.

30 июнь — Ёшлар куни. Янги Ўзбекистонда келажагимиз 
бунёдкорлари бўлмиш ёш авлодни қўллаб-қувватлаш 

мақсадида эълон қилинган шукуҳли байрам.

Ўзбекистон  Республикаси  пРезиденти  Шавкат  МиРзиёевнинг
ёШлаР  кунига  бағиШланган  тантанали  МаРосиМдаги  МаъРузаси

Президент байрам тадбири майдони-
га келиб, барча йигит-қизларни Ёшлар 
куни билан табриклади.

Маълумки, ушбу айём Ватанимиз 
мус тақиллигининг 30 йиллиги арафа-
сида бўлиб ўтмоқда. Энг улуғ, энг азиз 
байрамимизни муносиб кутиб олиш 
учун бутун мамлакат бўйлаб амалга 
оширилаётган бунёдкорлик ва ободон-
лаштириш ишларида ёшларимиз ҳам 
фаол иштирок этмоқда.

Давлатимиз раҳбари юртимиз бўй-
лаб 6 миллионга яқин ғайрати баланд, 
интилувчан ўғил-қизлар иштирокида 
“Янги Ўзбекистон ёшлари, бирлашай-
лик!” шиори остида ўтказилган фести-
валлар барча ёшларимиз учун етуклик 
ва ҳақиқий ватанпарварлик кўриги бўл-
ганини таъкидлади:

— Янги Ўзбекистонни барпо этишга 
қаратилган умумхалқ ҳаракати сафла-
рида сиз, азиз ёшларимизнинг қудратли 
тўлқин бўлиб майдонга чиқаётганингиз, 
юксак таҳсинга сазовордир, — деди 
 Шавкат Мирзиёев.

Қадрли ёшлар, азиз фарзандларим!
Сизларни ва бутун Ўзбекистон ёшларини 

бугунги қутлуғ байрам — Ёшлар куни билан 
чин қалбимдан муборакбод этаман.

Ҳеч шубҳасиз, ушбу айём Ўзбекистон мус-
тақиллигининг 30 йиллиги арафасида бўлиб 
ўтаётгани унга янада чуқур мазмун ва кўтарин-
ки кайфият бағишламоқда.

Шу кунларда энг улуғ ва энг азиз байрами-
мизни муносиб кутиб олиш мақсадида бутун 
мамлакатимиз бўйлаб катта бунёдкорлик ва обо-
донлаштириш ишлари амалга оширилмоқда. Ян-
ги-янги саноат корхоналари, замонавий уй-жой-
лар, коммуникация ва инфратузилма тармоқла-
ри, ижтимоий соҳа объектлари барпо этилмоқда. 
Албатта, бутун халқимиз қатори сизлар ҳам ушбу 
жараёнларда фаол иштирок этмоқдасиз.

Юртимиз бўйлаб 6 миллионга яқин ғай-
рати баланд, интилувчан ўғил-қизларимиз 

иштирокида “Янги Ўзбекистон ёшлари, 
бирлашайлик!” шиори остида ўтказил-
ган фестиваллар барча ёшларимиз учун 
етуклик ва ҳақиқий ватанпарварлик кўри-
ги бўлди. Ушбу фестиваллар бундан буён 
нафақат вилоят марказларида, балки ҳар 
бир туман ва шаҳарда ўтказиб борилади 
ва уларда кўтарилган масалалар ечими бў-
йича ҳар йили Ҳукумат алоҳида дастурлар 
қабул қилади.

Янги Ўзбекистонни барпо этишга қаратилган 
умумхалқ ҳаракати сафларида сиз, азиз ёшла-
римизнинг қудратли тўлқин бўлиб майдонга 
чиқаётганингиз юксак таҳсинга сазовордир.

Албатта, ёшликка хос шижоат, жўшқинлик 
ва мардликни, эзгу орзу-интилишларни ама-
лий ҳаракатга айлантириб, салмоқли натижа-
ларга эришиш учун инсон ўз олдига аниқ мақ-
сад қўйиб яшаши керак.

Агар тарихга назар ташлайдиган бўлсак, 
буюк аждодларимиз эришган оламшумул 
ютуқлар замирида аввало она Ватанга, халққа 
хизмат қилишдек олижаноб мақсад мужассам 
эканини кўрамиз. Масалан, Абу Райҳон Беру-
ний, Мирзо Улуғбек сингари улуғ алломалар, 
Алишер Навоий, Бобур Мирзо каби шоир ва 
мутафаккирлар, Абдулла Авлоний, Фитрат, 
 Абдулла Қодирийдек маърифатпарвар адиб ва 
олимлар машҳур илмий кашфиётларини, ўлмас 
бадиий асарларини айнан сизларнинг ёшингиз-
да яратганларини ҳаммамиз яхши биламиз ва 
бу билан фахрланамиз.

Бизнинг томирларимизда ана шундай 
улуғ боболаримизнинг қони оқар экан, 
уларнинг муносиб ворислари бўлиш, улар 
каби юксак мақсадлар сари интилиб яшаш 
барчамизнинг эзгу бурчимиздир. 

Бугун биз давлатимиз ва жамиятимизнинг 

бор куч ва имкониятларини сафарбар этган 
ҳолда, мамлакатимизда Учинчи Ренессанс 
пойдеворини яратиш йўлида катта қадамлар 
қўймоқдамиз.

Бу борада юртимизда мутлақо янгича шакл 
ва мазмундаги Президент мактаблари, ижод 
ва ихтисослашган мактаблар тизими яратил-
ганини таъкидлаш лозим. Ушбу мактабларда 
таълим олаётган кўплаб ўқувчилар нуфузли 
халқаро танловларда юқори натижаларни қўл-
га киритмоқдалар.

Мисол учун, Андижондан Дурдона Мух-
торхўжаева, Бухородан Фирдавс Собиров, До-
ниёр Исмоилов, Сирдарёдан Илғор Қодирқу-
лов, Набихон Набихонов, Тошкент шаҳридан 
Нодира Саъдуллаева, Искандар Бўриев, Дил-
шод Хўжақулов, Раил Хашаев физика, мате-
матика ва кимё бўйича халқаро олимпиада-
ларнинг олтин, кумуш ва бронза медалларига 

сазовор бўлдилар. Бундай зукко ва билимдон 
фарзандларимиз билан ҳар қанча фахрлан-
сак, арзийди.

Фурсатдан фойдаланиб, уларнинг ана шун-
дай ютуқларга эришишига катта ҳисса қўшган 
жонкуяр ота-оналарига, заҳматкаш устоз ва 
мураббийларига ҳам ўзимнинг самимий мин-
натдорлигимни билдираман.

Эндиги муҳим вазифамиз — мана шундай 
фарзандларимиз орасидан янги авлод беру-
нийларини, ибн сино ва улуғбекларини, хо-
размий ва фарғонийларини тарбиялаб, вояга 
етказишдан иборат. Бу йўналишда “Беруний 
издошлари”, “Мирзо Улуғбек ворисла-
ри”, “Алишер Навоий давомчилари” каби 
кўрик-танловлар ўтказиб, ғолибларни рағбат-
лантириш тизими йўлга қўйилади.

Ҳар қандай мамлакатнинг дунёда обрў-эътибори ва нуфузини белгилаб берадиган асосий 
омиллардан бири спортдир, десак муболаға бўлмайди. 
Бинобарин, спорт — улкан имкониятлар, барқарор тараққиёт, тинчлик ва келажакка қатъий ишонч 
рамзи, орият ва ғурур, юксак ирода ва матонат тимсоли. Спорти ривожланган мамлакатнинг 
салоҳияти баланд, мақсадлари катта бўлиши исбот талаб қилмайдиган ҳақиқат.

Бошланиши 1-бетда

Сўнгги йилларда ёшларимизнинг ижти-
моий- сиёсий фаоллигини ошириш масаласига 
ҳам алоҳида эътибор қаратмоқдамиз.

Хабарингиз бор, яқинда таниқли сиёсатчи, 
Парламентлараро иттифоқнинг Бош котиби 
Мартин Чунгонг бошлиқ расмий делегация 
мамлакатимизга ташриф буюрди. Суҳбат 
чоғида у киши бир фикрни афсус билан таъ-
кидлади. Яъни, сайёрамиз аҳолисининг ярми-
дан кўпини 30 ёшгача бўлган инсонлар ташкил 
этса-да, бутун дунё бўйича ёш депутатлар-
нинг улуши 2,6 фоизга ҳам етмас экан. Олий 
мартабали меҳмон Ўзбекистонда бу кўрсаткич 
6 фоиздан ошганини юқори баҳолади. Бу — 
катта эътироф, албатта.

Биз бу ғоят муҳим йўналишдаги ишлари-
мизни давом эттирган ҳолда, Парламентлар-
аро иттифоқ кўмагида “Биз парламентда 
ёшларни қўллаб-қувватлаймиз!” деган эзгу 
ташаббусни амалга оширамиз. Ушбу тизим 
асосида сиёсий етук ва фаол ёш йигит-қизла-
римизни миллий парламентимиз ва маҳаллий 
кенгашлар фаолиятига янада кенгроқ жалб 
этамиз.

Халқ депутатлари кенгашлари тавсияси 
асосида ёш, ғайратли, фидойи ўғил-қизлари-
миз бундан буён Олий Мажлис депутати ва 
сенаторларига бириктирилади.

Шу билан бирга, маҳаллий кенгашларда 
ҳам, худди Сенат ва Қонунчилик палатасидаги 
каби, ёшлар парламенти вакиллари мактаби 
ташкил этилади. Шунингдек, иқтидорли ёшлар 
орасидан янги авлод захира кадрлари — “Ке-
лажак лидерлари”ни шакллантирамиз.

Бугун шуни мамнуният билан таъкидлаш-
ни истардимки, бундай ёшларимизнинг кўп-
чилиги жонбозлик кўрсатиб хизмат қилмоқда. 
Масалан, Шерзод Раҳмонов — Нарпай тума-
нида, Сарварбек Султонов — Ширин шаҳрида 
ва Элбек Шукуров — Сергели туманида ҳоким 
вазифасида, Дурдона Раҳимова — Тошкент 
шаҳар ҳокими ўринбосари, Одилжон Тожиев 
— Қонунчилик палатаси Спикери ўринбосари 
лавозимида ишлаб келмоқда.

Шу билан бирга, кўплаб иқтидорли 
ўғил-қизларимиз хориждаги нуфузли олий-
гоҳларда ўқимоқда, илм-фан билан шуғул-
ланмоқда, йирик ва етакчи компанияларда иш 
олиб бормоқда. Биз ана шундай юксак билим 
ва малакага эга бўлган ёшларимизнинг Вата-
нимизга келиб ишлаши учун барча шароит-
ларни яратиб берамиз. Уларни раҳбарлик 
лавозимларига асосий номзод сифатида бел-
гилаш, уй-жой ажратиш, муносиб маош тўлаш 
бўйича янги тизим жорий этамиз.

Умуман, ёш кадрларни ҳар томонлама қўл-
лаб-қувватлаш ва тарбиялашга қаратилган 
сиё сатимизни қатъий давом эттирамиз. Бу-
нинг учун, вилоят, туман ва шаҳар кенгашла-
ри ҳар йили ҳоким, вазир, идора ва банк раҳ-
барлигига камида 2 нафардан ёш номзодлар 
захирасини тасдиқлайди. Жорий йилдан бош-
лаб, бундай иқтидорли ёшларимиз “Эл-юрт 
умиди” жамғармаси маблағлари ҳисобидан 
чет элларда стажировка ўтайди. Шунингдек, 
республикамизда ишлаётган, халқаро нуфуз-
ли рейтингларда мингталикка кирган олийгоҳ-
ни тугатган ва чет элда илмий иш қилган ёш 
мутахассисларга қўшимча ҳақ тўланади.

Ҳар бир вилоят ҳокими ва вазир йил бо-
шида ўз ҳудуди ва тизимига ана шундай ёш 
мутахассисларни ишга олиб келиш режасини 
тасдиқлайди ҳамда уларга бериладиган иш 
ҳақи, уй-жой ва рағбатлантириш билан боғлиқ 
масалаларни ҳал қилади.

Муҳтарам анжуман қатнашчилари!
Ўтган йили декабрь ойида мамлакатимиз-

да биринчи марта ўтказилган Ёшлар форуми 
миллионлаб ўғил-қизларимиз ҳаётида ёрқин 
из қолдирди. Барча шаҳар ва туманларда 
ташкил этилган бундай анжуманларда ёшла-
римиз томонидан илгари сурилган ташаббус 
ва таклифларнинг аксарияти “Ёшларни қўл-
лаб-қувватлаш ва аҳоли саломатлигини 
мустаҳкамлаш йили” Давлат дастуридан 
жой олди.

Азиз ёшлар, шу ўринда бир фикрни алоҳи-
да таъкидлаб айтишни истардим. Биз Ўзбе-
кистонда ҳар бир йилга қандай ном бериши-
миздан қатъи назар, ёшларнинг билим ва 
касб-ҳунар эгаллаши, улар учун муносиб иш 
ва турмуш шароити яратиш масаласи дои-
мо эътиборимиз марказида бўлиб қолади. 
Бундан буён ҳар бир вилоят, шаҳар ва туман 
ҳокимликлари ва маҳаллий кенгашлар томо-
нидан берилган таклифлар асосида, бу йўна-
лишда алоҳида дастурлар қабул қилинади ва 
уларнинг ижроси йил давомида мунтазам на-
зорат этиб борилади.

Бугун ҳаётимизнинг қайси соҳа ва тармоғи-
ни олмайлик, ёшларга эътибор ва ғамхўрлик 
асосий ўринга кўтарилиб, уларга зарур  шароит 
ва имкониятлар яратиб берилмоқда. Сўнгги  
4 йилда 30 ёшгача бўлган тадбиркорлар сони 
5 баробар кўпайиб, улар 500 мингдан ошгани, 
бунинг яққол далилидир.

Хорижий инвестициялар иштирокида за-
монавий корхоналар барпо этиб, кўплаб янги 
иш ўринлари яратаётган, ўз маҳсулотлари-
ни экспорт қилаётган тадбиркор ёшларимиз 

сафи кун сайин кенгайиб бормоқда. Мисол 
учун, Самарқанд туманида — Музроб Тошев, 
Риштонда — Хуршид Норматов, Ургутда — 
Мажидхон Исломов, Хўжаободда — Нурид-
дин Абдураҳмонов, Ҳазораспда — Дилшодбек 
Ҳожиев сингари изланувчан ёшларимиз ҳавас 
қилса арзийдиган натижаларга эришмоқда.

Бугунги байрам муносабати билан мана 
шундай салоҳиятли ёшларимизнинг бир 
гуруҳи юксак давлат мукофотлари билан 
тақдирлангани албатта барчамизни мамнун 
этади.

Албатта, бундай ўғил-қизларимиз — 
 замонамизнинг ёш қаҳрамонларидир. Улар-
нинг дастлабки, аммо умидбахш ютуқлари 
ҳақида оммавий ахборот воситаларида кўр-
сатувлар, мақола ва суҳбатлар ташкил этиб, 
амалга ошираётган ибратли ишларини кенг 
жамоатчилик, аввало, тенгдошлари ўртасида 
тарғиб этиш айни муддао бўлади.

Қадрли ёшлар!
Хабарингиз бор, кейинги пайтларда ке-

лажагимиз эгалари бўлган ўғил-қизларимиз 
билан ишлашнинг мутлақо янги тизими — 
“Ёшлар дафтари” ва “Ёшлар дастурлари” 
 ҳаётга татбиқ этилмоқда.

Олиб борилган амалий ишлар натижаси-
да ўтган 8 ой мобайнида “Ёшлар дафтари”га 
кирган 430 минг нафар йигит-қизнинг муам-
моларини ҳал этиш учун 300 миллиард сўм 
маблағ йўналтирилди. Жумладан, “Темир 
дафтар”даги оилалар фарзандлари бўлган  
2 мингдан зиёд талабанинг контракт пули 
тўлаб берилди.

Бундан буён ҳар қандай инвестиция 
лойиҳасининг бош мақсади, аввало, ёшлар 
бандлиги масаласини ҳал этишга қарати-
лиши керак. Бу ҳамма жойда ўзгармас қои-
дага айланиши зарур. 

Ёшларни иш билан таъминлаш, зарур 
касб-ҳунарларга ўргатиш учун жойларда ҳо-
кимлар ва сектор раҳбарлари масъул ва жа-
вобгардир.

Хабарингиз бор, бу йилдан бошлаб, иш 
берувчиларга уларнинг 25 ёшдан ошмаган 
ишчи-ходимлари учун ҳисобланган ижтимоий 
солиқ суммасини бюджетдан тўлиқ қайтариб 
бериш тартиби жорий қилинди. Натижада жо-
рий йилнинг иккинчи ярмида 170 миллиард 
сўм, келгуси йилда эса 500 миллиард сўм маб-
лағ 240 минг нафар ёшни ишга қабул қилган 
тадбиркорлар ихтиёрида қолади. Шунингдек, 
касб-ҳунар мактаби ва техникумлар ўқувчи-
ларига корхоналарда амалиёт ўтаган даври 
учун 6 ой давомида 500 минг сўмдан субсидия 
бериш жорий этилгани, ёшлар ва уларнинг 
ота-оналар учун катта рағбат бўлди.

Бундан ташқари, ётоқхона билан таъмин-
ланмаган 62 минг нафар талабага ойлик ижа-
ра тўловининг 50 фоизини бюджетдан қоплаб 
бериш бошланди. Шу билан бирга, бу йилнинг 
ўзида 92 мингдан зиёд ўғил-қизларнинг тад-
биркорлик лойиҳалари учун, 2 триллион 300 
миллиард сўм имтиёзли кредитлар ажратил-
ди.

Ҳудудларда ташкил этилган 186 та “Ёшлар 
саноат ва тадбиркорлик зоналари”даги  
3 мингта лойиҳа доирасида ёшларимиз учун 
50 мингта янги иш ўринлари яратилди.

Ҳурматли ёш дўстларим!
Бугунги мураккаб замонда ёшларни 

жисмоний ва маънавий баркамол инсонлар 
этиб тарбиялаш биз учун ғоят муҳим вазифа 
бўлиб қолмоқда. Бу борада баъзи мисолларга 
эътиборингизни қаратмоқчиман.

Кейинги бир йилда билимли ва тиришқоқ 
ёшларимиз халқаро фан олимпиадаларида 4 
та олтин, 18 та кумуш ва 29 та бронза медал-
ларини қўлга киритишди.

Жорий йилда Президент мактабларини 
тамомлаган 96 нафар ўқувчиларнинг барча-
си муддатидан аввал нуфузли хорижий олий-
гоҳларга грант асосида ўқишга кирди. Мисол 
учун, Тошкент шаҳридан Темурбек Сулаймо-
нов – 26 та, Қорақалпоғистондан Нурсултан 
Дуйсенбаев – 16 та, Хоразмдан Чаросхон 
Ўктамбоева – 8 та, Намангандан Робияхон 
Набижонова – 5 та, Андижондан ўрта мактаб 
ўқувчиси Висола Асадуллаева – 12 та нуфуз-
ли хорижий олийгоҳга ўқишга қабул қилинган.

Таъкидлаш жоизки, бундай натижалар ил-
гари тарихимизда ҳеч қачон бўлмаган.

Мамлакатимизда юқори билим ва мала-
кага эга бўлган, рақобатбардош кадрлар тай-
ёрлаш мақсадида олийгоҳлар сони 127 тага 
етказилди, 26 та хорижий олий таълим муас-
сасасининг филиаллари очилди. Шунингдек, 
кейинги 5 йилда олий таълимга қабул квотаси 
3 баробар оширилиб, жорий йилда 182 минг 
нафар ёшлар учун талаба бўлиш имконияти 
яратилди. Бу — умумий қамров 28 фоизга 
етди, деганидир. Ваҳоланки, 4 йил аввал бу 
рақам атиги 9 фоизни ташкил этарди.

Давлат грантлари 21 мингтадан 47 мингта-
га кўпайтирилгани, эҳтиёжманд оилаларга 
мансуб 2 минг нафар қизларга олий ўқув юрт-
ларига кириш учун алоҳида грантлар ажратил-
гани ёшларимиз келажагини таъминлашга қа-
ратилган амалий эътиборимиз намунасидир.

Мана, куни кеча мамлакатимизда яна бир 
олий таълим маскани — “Янги Ўзбекистон” 
университети ташкил этилди ва унга кўп йил-

лар Европадаги энг нуфузли университетлар-
дан бирини бошқарган германиялик таниқли 
профессор ректор сифатида танланди.

Дунёнинг етакчи ўқув ва илмий ташкилот-
лари билан ҳамкорликда фаолият юритадиган 
ушбу университетга жорий йилда 300 нафар 
ёшлар қабул қилинади.

Маълумки, бу йил мамлакатимизда 
мактаб лар, ўрта махсус ва олий таълим му-
ассасаларини қарийб 560 минг нафар ёшлар 
тамомлаб, мустақил ҳаётга қадам қўяди. Шу 
боис, ёшларнинг бандлигини таъминлаш дав-
лат сиёсатининг энг устувор йўналишларидан 
бири бўлиб қолади.

Бу борада қуйидаги масалаларга алоҳида 
эътибор қаратамиз.

Биринчидан, ҳар ўқув йили якуни билан 
туман, шаҳар, вилоят ва республика даража-
сида битирувчилар бандлигини таъминлашга 
оид дастурлар қабул қилиш амалиёти йўлга 
қўйилади.

Дастурда ҳар бир маҳалла, туман, шаҳар 
ва вилоят кесимида қанча ёшларни касб-ҳу-
нарга ўқитиш, қанчасини иш билан таъмин-
лаш, нечта стартап ва тадбиркорлик лойиҳа-
сини амалга ошириш белгиланиши шарт. Бу 
бизнинг ёшлар билан ишлаш бўйича “банд-
лик”, “инновация” ва “инвестиция” дастуримиз 
бўлиб хизмат қилади.

Вилоят, туман ва шаҳар ҳокимлари ҳамда 
секторлар раҳбарлари ҳар ҳафтада бир марта 
ёшлар билан учрашиб, уларнинг ғоя, таклиф 
ва ташаббусларини эшитиб, муаммоларини 
ҳал қилишга масъул ва жавобгар бўлади.

Иккинчидан, бугунги кунда олий маълу-
мот талаб қиладиган 80 мингга яқин бўш иш 
ўринлари мавжуд. Мисол учун, транспорт, 
геология, қишлоқ хўжалиги, маданият, спорт 
соҳаларида билим ва малакаси етарли бўла-
туриб, олий маълумоти йўқлиги учун минглаб 
ёшларимиз ишга кира олмаяпти.

Шу боис, жорий йилда олий маълумот та-
лаб этадиган касб ва лавозимлар қайта кўриб 
чиқилади ҳамда уларнинг камида 150 таси 
бўйича бундай талаб бекор қилинади. Бундай 
енгиллик туфайли 10 мингдан ортиқ ёшлар 
ишга жойлашади.

Учинчидан, мактабларнинг 10-11-синф 
ўқувчиларини меҳнат бозорида талаб юқори 
бўлган касб ва ҳунарларга ўқитиш тизими йўл-
га қўйилади.

Бу борада Андижон вилоятида жами 41 
минг мактаб битирувчиларининг 25 минг на-
фарини касб-ҳунарга ўргатиш орқали бандли-
гини таъминлаш бўйича шаклланган тажриба 
барча ҳудудларда кенг қўлланиши керак.

Бундан буён мактаб битирувчисига аттес-
тат беришда меҳнат бозорида талаб юқо-
ри бўлган камида битта касб ёки ҳунарни 
эгаллаш мажбурий қоида бўлади. Бу тизим 
давлат-хусусий шериклик асосида нодавлат 
таълим ташкилотлари билан бирга йўлга қў-
йилади.

Вилоят, туман ва шаҳар ҳокимлари ҳар 
йили 1 сентябрга қадар мактаблар кесимида 
10-11-синф ўқувчиларини меҳнат бозорида 
талаб юқори бўлган касб-ҳунарларга ўқитиш 
бўйича рўйхат ва дастурни маҳаллий кен-
гашларда муҳокама қилиб, тасдиқлайди. Пар-
ламентимиз палаталари ушбу талабни қонун 
даражасида мустаҳкамлаши мақсадга муво-
фиқ бўлур эди.

Ўйлайманки, ушбу ташаббусни бар-
ча ота-оналар қўллаб-қувватлайди. Чунки, 
касб-ҳунар эгаллаган инсон бировга муҳтож 
бўлмайди, бузғунчи ғояларга берилмайди, ҳа-
ётда албатта ўз йўлини топади.

Тўртинчидан, қишлоқларда яшаётган 230 
мингдан ортиқ ишсиз ёшларга деҳқончилик 
билан шуғулланиш учун жорий йилда 61 минг 
гектар ер майдонлари ажратилди. Шунингдек, 
ғалладан бўшаган ерлардан яна 75 минг гек-
тари 170 минг нафар ёшларга такрорий экин 
экиш учун берилди.

Жорий йилда бошлаган ер ислоҳотимиз 
доирасида пахта ва ғалладан қисқарадиган 
майдонларда озиқ-овқат экинлари етишти-
риш учун ерларни 10 йил муддатга ижарага 
бериш тизими йўлга қўйилади. Шу тариқа 
вилоят ва туман ҳокимлари, сектор раҳбар-
лари учун яна 500 минг нафар ёшларни до-
имий иш билан таъминлаш имконияти яра-
тилади.

Бешинчидан, ёшларга бериладиган имти-
ёзли кредитлар ва лизинг асосида 50 мингдан 
зиёд енгил конструкцияли замонавий автосер-
вис, маиший хизмат, чакана савдо ва умумий 
овқатланиш шохобчалари барпо этилади.

Бунда ҳокимлар ва сектор раҳбарлари Ка-
саба уюшмаси ва Бухоро вилояти ҳокимлиги 
бошлаган Олот тажрибасини ўз ҳудудида йўл-
га қўйишлари шарт.

Олтинчидан, ахборот технологияларини 
ривожлантиришга алоҳида аҳамият берамиз.

Шу мақсадда жорий йил якунига қадар 
Қорақалпоғистон, Андижон, Самарқанд, Сир-
дарё ва Навоий вилоятларида ёшлар техно-
парклари фойдаланишга топширилади.

Келгуси йили Бухоро, Жиззах, Қашқадарё, 
Наманган, Фарғона, Хоразм ва Сурхондарё 
вилоятларида ҳам шундай технопарклар бар-
по этилади. Шунингдек, ёшларнинг стартап 

ғояларини саралаб олишнинг очиқ-ошкора 
тизими йўлга қўйилиб, энг яхши лойиҳаларни 
молиялаштиришга бюджетдан 100 миллиард 
сўм маблағ ажратамиз.

Вилоят ҳокимлари ёшларнинг “Бизнесга 
биринчи қадам” стартап лойиҳалари танло-
вини жорий этиб, ҳар бир тумандан камида 
учтадан ғолибларга маҳаллий бюджетдан 
грантлар бериб боради. Битта грантнинг сум-
маси ўртача 50 миллион сўмни ташкил этади. 
Бу ишларни самарали ташкил этишга Ахборот 
технологиялари ва Инновациион ривожла-
ниш вазирликлари, Ёшлар ишлари агентли-
ги ҳамда уларнинг қуйи тузилмалари масъул 
бўлади.

Еттинчидан, ёшларни тадбиркорликка 
жалб этиш ва уларнинг бизнес ташаббусла-
рини қўллаб-қувватлаш Миллий банк раиси 
А.Мирсоатов ва банкнинг барча филиаллари 
раҳбарларининг асосий вазифаси этиб белги-
ланади.

Бунда ёшларни бизнесга ўқитиш, “Ло-
йиҳалар фабрика”ларида илгари сурилаётган 
янги ғоялар асосида инновацион лойиҳалар-
ни ишлаб чиқиш ва молиялаштириш бўйича 
доимий ишлайдиган ҳамда ёшларга қулай ва 
қизиқарли бўлган янги тизим яратиш зарур.

Шунингдек, банк томонидан хориждаги 
ёшларимизга Ватанимизга қайтиб ишлаш, ўз 
бизнесини ташкил этиш, уй-жой шароитлари 
бўйича ёрдам беришга қаратилган ишлар йўл-
га қўйилиши керак. Ана шу ишларни молия-
лаштириш мақсадида бюджетдан қўшимча 
равишда 100 миллион доллар маблағ ажра-
тилади.

Шуни алоҳида таъкидлаш лозимки, аввал-
ги форумда ажратилган 100 миллион доллар 
айни пайтда ёш тадбиркорлар томонидан ўз-
лаштирилмоқда.

Миллий банк, Ёшлар ишлари агентлиги, 
Ўзбекистон савдо-саноат палатаси нуфузли 
хорижий олийгоҳлар билан ҳамкорликда Тош-
кент шаҳрида ёшларни тадбиркорликка ўрга-
тиш бўйича янги бизнес мактаб ташкил этади. 
Келгуси йилдан бошлаб барча ҳудудларда 
ушбу бизнес мактабнинг филиаллари очила-
ди.

Ана шу янги тизимни ташкил этиш вазифа-
си Бош вазир ўринбосари С.Умурзоқовга топ-
ширилади.

Азиз ёшлар!
Мен ҳар гал сизлар билан учрашганимда, 

“Илмни қадрланг, илмга интилинг!” деган 
сўзларни такрорлашдан асло чарчамайман:

Ўзингиз кўряпсиз, дунёда ўқиган, замона-
вий илм ва ҳунарларни пухта эгаллаган, ёш 
авлодини айни шу руҳда тарбиялаган халқлар, 
давлатлар жадал ривожланмоқда.

Ўзбекистон ёшлари ҳам ана шундай юксак 
даражаларга кўтарилиши учун биз албатта 
барча имкониятларни ишга соламиз.

Бу борада айниқса қуйидаги масалаларга 
алоҳида эътибор қаратилади.

Биринчидан, иқтидорли, лекин олийгоҳда 
контракт асосида ўқиш имконияти бўлмаган 
ёшларимизни қўллаб-қувватлаш бўйича янги 
тизим яратамиз.

Маълумки, бугунги кунда ота-оналар фар-
зандини олийгоҳда ўқитиш учун 22-28 фоиз 
ставкада таълим кредитини 3 йил муддат-
га олмоқдалар. Лекин, бу ҳаммага, айниқса, 
узоқ ва чекка жойларда яшайдиган оилаларга 
оғирлик қилаётгани бор гап.

Шуни ҳисобга олиб, янги ўқув йилидан 
бош лаб барча учун таълим кредити имтиёзли 
шартларда 7 йил муддатга, Марказий банк-
нинг асосий ставкасида, яъни, жорий йилда 
14 фоиз ставкада ажратилади. Бунга қўшимча 
равишда, таълим кредитларини қоплаш учун 
йўналтирилган маблағлар даромад солиғидан 
ҳам озод қилинади.

Бундан ташқари, “Темир дафтар”га кири-
тилган оилаларнинг фарзандларига, олий-
гоҳдаги ўқишнинг биринчи йили учун контракт-
ни бюджетдан тўлаб бериш тартиби жорий 
этилади.

Иккинчидан, мактабларда ўқувчиларни 
компьютердан шунчаки фойдаланувчи эмас, 
балки ундан даромад топадиган мутахассис-
лар қилиб тайёрлашимиз зарур.

Шу мақсадда жорий йил якунига қадар 
умумтаълим мактабларини юқори тезликдаги 
Интернетга улаш ишлари якунланади. Респуб-
ликамиз бўйича қўшимча 5 мингта компьютер 
синфлари ташкил этилади.

Мактабларда ахборот технологиялари 
дарслари замонавий “Кэмбриж” дастурлари 
асосида йўлга қўйилади ва ўқит́увчилар ҳам, 
ушбу дастурлар асосида қайта тайёрланади. 
Худди шундай тизим барча олийгоҳларда ҳам 
жорий қилинади.

Учинчидан, ёш оилаларнинг ижтимоий ҳи-
моясини таъминлашга алоҳида эътибор қара-
тилади.

Бунда ипотека дастури доирасида уй-жой 
сотиб олиш учун ёш оилаларга қўшимча 2 
мингта квота ажратилади ва ушбу мақсад-
лар учун бюджетдан 60 миллиард сўм маблағ 
йўналтирилади. Шунингдек, ёш оилалар-
нинг ипотека кредитини қайтаришга тўлаган 
 маблағлари даромад солиғидан тўлиқ озод 
қилинади.

“Дафтарлар”га кирган оилаларнинг янги 
турмуш қураётган фарзандларига ўз хонадо-
нида қўшимча уй-жой тиклаб олиши учун 33 
миллион сўмгача гаровсиз кредит ажратиш 
тизими йўлга қўйилади. Шунингдек, ўтган йил-
ги тажриба асосида “Темир дафтар”да қайд 
этилган оилаларнинг ҳар бир фарзандига ўқув 
қуроллари ва мактаб формаси сотиб олиш 
учун август ойида 500 минг сўмдан моддий 
ёрдам берилади.

Азиз фарзандларим!
Мени доимо ўйлантирадиган, ташвиш-

га соладиган яна бир долзарб масала бу — 
ёшларимизнинг одоб-ахлоқи, юриш-туриши, 
маданий савияси, бир сўз билан айтганда, 
тарбияси билан боғлиқ. Биз бу йўналишда 
катта ишларни амалга оширяпмиз. Аммо 
уларнинг самарадорлигини янада кучайтириш 
учун қуйидаги масалаларга жиддий эътибор 
беришимиз зарур.

Биринчидан, ёшлар ўртасида китобхон-
ликни, мутолаа маданиятини ривожлантириш 
доимий эътиборимиз марказида бўлади.

Фарзандларимизга мўлжалланган бадиий 
адабиётларни кўпайтириш ва уларнинг муал-
лифларини рағбатлантириш мақсадида “Бо-
лалар ва ёшлар учун энг яхши китоб” тан-
ловини ўтказиш йўлга қўйилади. Бунда муал-
лифларга биринчи ўрин учун — 100 мил лион 
сўм, иккинчи ўрин учун — 75 миллион сўм, 
учинчи ўрин учун — 50 миллион сўм мукофот 
берилади.

Иккинчидан, бугун сизлар билан жамоат-
чиликни безовта қилаётган айрим муаммолар 
ечими бўйича ҳам фикрлашиб олишимиз за-
рур.

Ёшлар ўртасида жиноятчилик, гиёҳванд-
лик, ичкиликбозлик, оилавий ажралишлар, 
буз ғунчи ва радикал оқимлар таъсирига ту-
шиш ҳолатлари давом этаётгани, давлат раҳ-
бари сифатида шахсан мени жиддий ташвиш-
га солмоқда. Ўтган 5 ойда 7 мингдан зиёд 
ёшлар жиноят содир этгани, ҳозирги вақтда 
қарийб 40 минг нафар ёшлар профилактик ҳи-
собда тургани ҳам хавотиримиз бежиз эмас-
лигини кўрсатмоқда.

Яқинда ижтимоий тармоқларда кўрса-
тилган хунук воқеалар, яъни, жойлардаги  
Алишер Навоий, Амир Темур, Мотамсаро она 
ҳайкаллари ёнида айрим тарбиясиз ёшлар 
томонидан содир этилган номаъқул ҳаракат-
лар мени ниҳоятда ранжитди. Бу болаларнинг 
ота- онаси, бобо-момолари, ўқитувчи ва муал-
лимлари¸ қолаверса, маҳалла-кўй, ёшлар би-
лан ишлайдиган масъул мутасаддилар қаерга 
қараяпти?

Ватанимиз ёшларига мутлақо ярашмайди-
ган, барчамизга иснод келтирадиган бундай 
салбий кўринишларга жамиятимизда мут-
лақо ўрин бўлмаслиги зарур. Керак бўлса, биз 
халқимизнинг муқаддас қадриятлари, тимсол-
лари ва табаррук қадамжоларига беписанд 
муносабатда бўладиган кимсаларга нисбатан 
жазо чораларини янада кучайтирамиз. Бун-
дай бузғунчи ишларнинг олдини бугун олма-
сак, эртага кеч бўлади.

Бу борада мени бир нарса чуқур ўйланти-
ради. Нима учун ёшлар тарбиясига бевоси-
та масъул ва жавобгар бўлган ташкилотлар, 
ота-оналар, педагогик жамоалар бу масала 
бўйича тезкор ва принципиал муносабат бил-
дирмаяпти?

Ҳозирги ғоят мураккаб даврнинг кескин та-
лаби шундайки, ҳар қандай имконият ва мин-
бардан фойдаланиб, ислоҳотларимизга ха-
лақит бераётган барча муаммо ва камчилик-
ларни биргаликда, очиқ ва ошкора муҳокама 
қилишимиз лозим. Чунки бу ишларни ўзимиз 
қилмасак, четдан келиб ҳеч ким биз учун қи-
либ бермайди. Шунинг учун Ёшлар ишлари 
агентлиги директорининг биринчи ўринбоса-
ри, вилоят, туман ва шаҳар ҳокимларининг 
ёшлар масалалари бўйича муовинлари, олий-
гоҳлардаги тегишли проректорларнинг мақо-
ми, ваколати ва масъулиятини ошириш, иш 
услубларини ўзгартириш ва мутлақо такомил-
лаштириш керак.

Парламент палаталари ана шундай му-
тасадди раҳбарлар фаолиятининг ҳуқуқий 
асос ларини мустаҳкамлаш ва уларнинг ҳи-
соботларини эшитиб бориш тартибини жо-
рий этиши ўринли бўларди. Ҳукумат эса шу 
асосда уларнинг ваколатларини кенгайти-
риш, иш самарадорлигини оширишга қа-
ратилган  чора-тадбирларни ишлаб чиқиб, 
амалга ошириши лозим.

Давлат бошқаруви академиясида ёшлар 
масаласига мутасадди барча раҳбарлар-
нинг билим ва малакасини ошириш учун 
ўқув курслари ташкил этилиши керак. Улар 
ўз вилояти ва туманлари, мактаб, коллеж, 
техникум, олийгоҳлардаги ёшларнинг маъ-
навий тарбияси учун бевосита масъул бў-
либ, ҳар ойда таҳлилий муҳокамалар ўт-
казиши ва маҳаллий кенгашларда ҳисобот 
бериб бориши даркор.

Бугунги кунда ёшларни ҳарбий-ватанпар-
варлик руҳида тарбиялаш, уларнинг фуқа-
ролик позициясини мустаҳкамлаш нақадар 
муҳим эканини, ўйлайманки, барчамиз яхши 
тушунамиз.

МиННАТдОРлик

Бундан ташқари, “Меҳрибонлик” уйлари-
нинг ижтимоий ҳимояга муҳтож битирувчи-
ларини уй-жой билан таъминлаш, қийналган 
оилаларнинг бемор фарзандларини давола-
тиш учун юз миллиард сўм миқдорида маблағ 
ажратилгани давлатимиз раҳбарининг ёшлар-
га ғамхўрлиги, меҳрининг амалий исботидир.

Фаол, иқтидорли ёшларни қўллаб-қувват-
лашга қаратилган бешта муҳим ташаббус до-
ирасида жойларда салмоқли ишлар амалга 
оширилмоқда. Бу — йигит-қизларнинг истеъ-
доди, салоҳиятини юзага чиқариш, рағбатлан-

ПРЕЗИДЕНТ ЖАМОАСИДА 
ИШЛАЁТГАНИМДАН фАхРЛАНАМАН

Сўнгги йилларда юртимизда ёшлар 
сиёсати бўйича мутлақо янги тизим 
яратилиб, бу барча тоифадаги 
йигит-қизларни қамраб олгани 
билан ғоят самарали бўлмоқда. 
Чунончи, давлатнинг эътибори, 
кўмагига эҳтиёж сезадиган биргина 
қатлам билан индивидуал ишлашга 
қаратилган “Ёшлар дафтари” 
асосида 600 мингдан ортиқ йигит-
қизнинг бандлиги таъминланди. 
Уларнинг ижтимоий муҳофазаси 
ташкил қилинди. Жойларда уч 
мингдан ортиқ ёш оила уй-жой 
билан таъминланди. Навқирон авлод 
вакилларининг ватан ичра ватанга 
эга бўлиши эса, янада бахтли, тотув 
ҳаёт кечириш учун замин яратди.

дилноза кАТТАХОНОВА, 
Ёшлар ишлари агентлиги 
директори ўринбосари, 
“дўстлик” ордени соҳиби

тириш, бўш вақтини мазмунли ташкил этишга 
қаратилган йирик лойиҳа. Мамлакатимизнинг 
барча ҳудудида “Янги Ўзбекистон ёшлари, 
бирлашайлик!” шиори остида ўтказилган 
ёшлар фестиваллари умуммиллий ёшлар ҳа-
ракатига айланиб, 6 миллионга яқин ўғил-қиз-
ни ўз атрофида бирлаштирди. Минглаб янги 
истеъдод эгаларини кашф этди. Тўртинчи та-
шаббус доирасида ўтказилаётган “Ёш китоб-
хон” танловида уч миллионга яқин ёш қамраб 
олинди. Танлов натижаларига кўра, Прези-
дент совғасини қўлга киритган 12 нафар ёш 
китобхон ҳақиқий билим элчилари сифатида 
белгиланди. Китобхонлар ҳаракати юзага кел-
ди.

Давлатимиз раҳбари Президентлик фао-
лиятининг илк кунларидан хотин-қизларни 
қўллаб-қувватлаш масаласига алоҳида эъ-
тибор қаратяпти. Биргина мисол: ўтган йили 
илмга чанқоқ, аммо иқтисодий қийинчиликда 
яшаётган оилаларнинг минг нафардан, бу йил 
эса икки минг нафардан ортиқ қизлари махсус 
квота асосида олий таълим муассасаларига 
давлат гранти асосида қабул қилинмоқда. Бу 
ҳам қизларнинг илм олишига йўналтирилаёт-
ган катта сармоя, юксак ишончнинг амалий 
ифодасидир.

Шунингдек, 2017 йилга қадар 14 нафардан 
фаол, иқтидорли қизлар Зулфия номидаги 
давлат мукофоти билан тақдирланиб келин-
ган бўлса, ҳозир мукофотланувчилар сони 
икки баравар оширилди. Шундай қилиб, ўтган 
беш йил ичида икки юз нафардан ортиқ қиз 
ушбу давлат мукофотига сазовор бўлди. Мана 
шу эътиборга, ишончга лойиқ бўлишга инти-
лаётган қизлар сафи тобора кенгайиб бор-
япти. Бугун нафақат Зулфия номидаги давлат 
мукофоти совриндорлари, балки мамлака-
тимизнинг энг чекка ҳудудларида истиқомат 
қилаётган ташаббускор қизлар ҳам фойдали 
ғоя, ташаббуслари, ижтимоий лойиҳалари 
билан мамлакатимиз ҳаётида фаол иштирок 
этмоқда.

Куни кеча Президентимиз фармонига би-
ноан, кўплаб йигит-қизлар қатори давлат му-
кофоти билан тақдирланганим ҳаё тимдаги 
муҳим воқеа бўлди. Айни пайтда шундай 
ёшлар билан бирга Президент жамоасида 
ишлаётганимдан фахрланаман. Бизга берил-
ган мукофот Президентимизнинг хотин-қиз-
ларга қаратаётган юксак эътиборидан яна бир 
далолат. Навқирон авлоднинг вакили, улар 
билан ишлаётган ёш раҳбар ходим, ёш кадр 
сифатида мана шу ишончни оқлаш учун бор 
кучим, салоҳиятимни сафарбар қилиб, ва-
танимизга, халқимизга сидқидилдан хизмат 
 қилишга тайёрман.

Минтақамиз ва дунёдаги вазият тобора 
кескинлашиб бормоқда. Миллий хавфсизли-
гимиз, тинч ва осойишта ҳаётимизга нисбатан 
таҳдид ва хатарлар кучаймоқда.

Мана, ўзингиз телевидение, ижтимоий тар-
моқлар орқали кўряпсиз, қўшни Афғонистон-
даги аҳвол мураккаблашиб бормоқда. Бундай 
вазият Қуролли Кучларимиз салоҳиятини юк-
салтириш борасидаги ишларни, ҳарбий-ва-
танпарварлик тарбияси билан уйғун ҳолда 
олиб боришни талаб этмоқда. Шу боис ҳушёр-
лик ва огоҳликни ошириш, ўзаро ҳамжиҳат-
лик ва бирдамлигимизни мустаҳкамлаш, ҳар 
қандай таҳдидларга муносиб жавоб беришга 
тайёр бўлиб яшаш ҳаётнинг ўткир заруратига 
айланмоқда.

Ёш авлоднинг онгини салбий таъсирлар-
дан ҳимоя қилиш, адашганларни тўғри йўлга 
қайтариш ўзини ватанпарвар деб ҳисоблай-
диган ҳар бир Ўзбекистон фуқароси, айниқса 
ёшларнинг асосий бурчи бўлиб қолиши шарт.

Ҳозирги вақтда миллий армиямиз, ички 
ишлар, фавқулодда вазиятлар вазирликлари, 
Миллий гвардия, чегара қўшинларида хиз-
мат қилаётган ҳарбийларимиз чинакам Ватан 
ўғлонлари, жасур аждодларимизнинг муносиб 
давомчилари эканини амалда исботламоқда. 
Улар халқаро ҳарбий мусобақаларда, жаҳон 
спорт майдонларида Ватанимиз байроғини 
баланд кўтараётганларини барчамиз яхши би-
ламиз.

Хабарингиз бор, ҳарбийларимизнинг 
жисмоний ва маънавий салоҳиятини ошириш 
мақсадида Жасорат мактабини яратишга қа-
рор қилган эдик. Бу борада амалий ишлар 
бошлаб юборилди. Шу билан бирга, олий 
ҳарбий билим юртлари, лицей ва коллежлар, 
жумладан, “Темурбеклар мактаби” фаолияти-
ни такомиллаштиришга алоҳида эътибор қа-
ратмоқдамиз.

Буюк саркардаларимизнинг жанг санъа-
ти, ҳарбий соҳадаги билим ва тажрибаси, энг 

муҳими, ватанпарварлик фазилатлари ҳар 
бир юртимиз ўғлони учун ибрат намунаси бў-
либ хизмат қилиши керак. Уларнинг жанговар 
анъаналарини бугун ким давом эттиради? 
Сизлар, сизлар каби миллионлаб фарзандла-
римиз, албатта.

Ёшлар, айниқса, уюшмаган ёшларнинг 
муаммоларини ўрганиб, ҳал қилиш, улар-
нинг бўш вақтини мазмунли ташкил этиш, 
ҳарбий-ватанпарварлик руҳида тарбиялаш 
ва спортга жалб этиш масалаларига устувор 
аҳамият қаратишимиз зарур. Шу мақсадда 
Мудофаа вазирлиги ҳузурида “Ватан ўғлони” 
болалар ва ўсмирлар ҳарбий-ватанпарварлик 
ҳаракатини ташкил этиш ҳақидаги ташаббус-
ни қўллаб-қувватлайман. Ҳаракатнинг ҳар 
бир мактабда тузиладиган отрядлари жами 
200 мингдан ортиқ ўқувчиларни қамраб олиб, 
уларни тарбиялашда асосий кучга айланиши 
керак.

Мудофаа ва Халқ таълими вазирликла-
ри вилоят, туман ва шаҳар ҳокимлари билан 
бирга, ушбу тизимни самарали йўлга қўйишга 
масъул бўлади.

Учинчидан, маданият, санъат, илм-фан, 
таълим соҳасида ўз иқтидорини намоён эта-
ётган ёшлар учун зарур шароитларни яратиш 
ҳудудлар ҳамда вазирлик ва идоралар раҳ-
барларининг асосий вазифаларидан бири бў-
лиши шарт.

Шу мақсадда Бўстонлиқ туманида, Ўзбе-
кистон металлургия комбинатининг “Ёшлик 
оромгоҳи” негизида йил давомида фао-
лият юритадиган Республика иқтидорли 
ёшлар оромгоҳи ташкил этилади. Оромгоҳ 
 Президент, ижод ва ихтисослашган мактаблар 
агентлиги тасарруфида бўлиб, унинг барча 
харажатлари “Ўзметкомбинат” томонидан 
молия лаштирилади.

Бу масканда, ёшларимиз йил давомида 
аниқ фанлар билан бирга, бадиий адабиёт, 
тасвирий санъат ва мусиқа бўйича ҳам би-
лим ва малакасини оширади. Ҳар йили ушбу 
йўналишлар бўйича туман, шаҳар, вилоят ва 

республика миқёсида фестиваллар ташкил 
этилади.

Асрлар давомида буюк аждодларимиздан 
мерос бўлиб келаётган маънавий хазинани 
кўз қорачиғидек асраш ва уни янада бойитиш, 
келгуси авлодларга безавол етказиш — бар-
чамизнинг бурчимиздир. Дўппи, чопон, атлас, 
адрас, сўзана, кашта, дутор, ғижжак, танбур, 
дўмбира, чанқовуз каби миллий ҳунармандчи-
лик намуналари ва чолғу асбобларини ёшлар 
ўртасида оммалаштиришга алоҳида эътибор 
қаратиш лозим.

Ҳар бир маҳалла, қишлоқ ва туманда, мак-
таблар, ўрта махсус ва олий таълим маскан-
ларида Наврўз ва Мустақиллик байрамларига 
бағишлаб, кўрик-танлов ва фестивалларни 
ташкил этиш керак. Шунингдек, ўғил болалар-
ни эр йигитнинг қаноти бўлган от билан дўст-
лашиб, мард ва жасур бўлиб камол топиши 
учун ёшлар ўртасида от спортини оммалашти-
риш зарур.

Айниқса, қорабайир зотли отлар ёшлари-
миз учун ғурур тимсолига айланиши лозим. 
Шу мақсадда ҳар бир вилоят ва туманларда 
“Чавандозлар мактаби” фаолияти йўлга қўйи-
лади.

Яқинда Германияда от спорти бўйича бў-
либ ўтган нуфузли мусобақада самарқандлик 
мактаб битирувчиси Абдураҳмон Абдуллаев 
иккита йўналишда олтин ва кумуш медал-
ларига сазовор бўлди. Халқаро миқёсдаги 
ютуқлари учун бу ўғлимиз “Мард ўғлон” дав-
лат мукофоти билан тақдирланди.

Бундай моҳир чавандозларни кўпайтириш 
учун туман, вилоят ва республика миқёсида 
от спорти мусобақалари, шунингдек, улоқ-кўп-
кари, чавгон, пойга каби миллий ўйинлар таш-
кил этилади. Вилоят ва туманлар ҳокимлари 
ҳамда Миллий гвардия қўмондони бу ишлар-
ни ташкил этишга шахсан масъул бўлади.

Тўртинчидан, катта мамнуният билан ай-
тиш керакки, 100 нафардан ортиқ ёшларимиз 
кейинги ойда Токиода бўлиб ўтадиган Олим-
пиада ва Паралимпия мусобақаларида ишти-

рок этиш ҳуқуқини қўлга киритди. Уларнинг 
вакиллари ҳам ушбу учрашувимизда иштирок 
этмоқда.

Фурсатдан фойдаланиб, истеъдодли 
спортчиларимизга барчамиз биргаликда ютуқ 
ва зафарлар тилаб қоламиз.

Жисмоний тарбия ва спортни оммалашти-
риш ҳақида гап кетганида, бир муаммони ай-
тиб ўтиш лозим. Ҳудудлардаги кўплаб спорт 
иншоотлари асосан туман ва шаҳар марказ-
ларида жойлашгани боис чекка қишлоқларда 
яшайдиган ёшлар бу имкониятлардан фойда-
лана олмаяпти. Шу сабабли жойларда спорт 
тўгаракларини ташкил этаётган мураббийлар-
га инвентар сотиб олиш учун субсидия ажра-
тилади, бўш турган бинолар имтиёзли асосда 
ижарага берилади. Шунингдек, камида 100 на-
фар ёшларнинг спорт билан мунтазам шуғул-
ланишига эришган мураббийларга бюджетдан 
ойлик тўлаш тартиби жорий этилади.

Туризм ва спорт вазирлиги икки ой муд-
датда олис ҳудудларда ёшлар учун енгил 
конструкцияли ва сэндвич панелли спорт ин-
шоотларини барпо этиш бўйича ҳар бир туман 
кесимида Ҳукумат дастурини ишлаб чиқиб, 
намунавий лойиҳалар тақдимотини ўтказсин.

Бешинчидан, юртимиз тарихий ёдгор-
ликлар, муқаддас қадамжоларга жуда бой. 
Лекин, олис ва чекка ҳудудлардаги аксарият 
ёшларимиз Самарқанд, Бухоро, Шаҳрисабз, 
Хива, Термиз, Қўқон, Марғилон, Тошкент каби 
қадимий шаҳарларимизни кўрмаган, десак, 
тўғри бўлади.

Шунинг учун ички туризмни ривожланти-
риш дастурлари доирасида ёшларнинг таътил 
пайтида республикамиз бўйлаб саёҳатларини 
ташкил этишга алоҳида эътибор қаратишимиз 
лозим. Шунингдек, ёшларимизни табиатимиз 
дурдоналари бўлмиш — Чотқол, Зомин, Сур-
хон, Нурота, Қизилқум қўриқхоналарига са-
ёҳатларини йўлга қўйиш зарур.

Ҳурматли форум иштирокчилари!
Қадрли ёшлар, азиз фарзандларим!
Мен бугун сизларнинг интеллектуал, маъ-

навий ва жисмоний салоҳиятингизни рўёбга 
чиқаришга қаратилган ишларимизнинг фақат 
айримлари ҳақида қисқача тўхталиб ўтдим, 
холос. Ҳаммамиз тушунамизки, олдимизда 
турган улкан вазифалар яна янги дастур ва 
режалар қабул қилишни талаб этади. Жой-
ларда вазирлик ва идоралар раҳбарлари, 
ҳокимлар сизлар билан доимий учрашувлар 
ўтказиб, фикр ва таклифларингизни мунтазам 
эшитиб боради. Ана шундай самарали тизим 
асосида ёшларимизнинг ҳаётий манфаатла-
рини таъминлашга қаратилган ишларимизни 
доимий тарзда давом эттирамиз.

Кўриб турибсизларки, сизлар билан бир-
галикда бажарадиган ишларимизнинг кўлами 
кенг, миқёси жуда улкан.

Биз сизларнинг ақл-заковатингиз, куч-ғайра-
тингиз, келажакка ишончингиз, Ватанга бўлган 
меҳр-муҳаббатингизга таяниб, маррани ниҳо-
ятда баланд олдик. Ушбу вазифаларни барча-
миз биргаликда муваффақият билан амалга 
оширишимизга ишончим комил, албатта.

Бугунги кунда кўпмиллатли халқимиз, 
Ватанимиз тараққиёти учун, Ўзбекистон-
нинг янги Уйғониш даврини яратиш йўлида 
белини маҳкам боғлаб, фидокорона меҳнат 
қилмоқда. Бу йўлда улкан орзу- умидлар, 
катта режалар билан сафимизга қўшила-
ётган ёшларимиз — асосий таянчимиз ва 
суянчимиздир.

Сизлар том маънода юртимиз истиқбо-
ли, ёруғ келажагимиз бунёдкорисиз!

Машҳур шоиримиз Эркин Воҳидов айт-
ганидек, ёшликдаги куч-ғайратни эл-юртига 
бахш этган йигит-қизлардан Ватан ҳам, халқ 
ҳам, ёшликнинг ўзи ҳам рози бўлади.

Ҳаммангизга ана шундай улкан бахт, улкан 
шараф насиб этсин!

Сизларни бугунги гўзал байрам — Ёшлар 
куни билан яна бир бор табриклаб, барчан-
гизга сиҳат-саломатлик, бахт-саодат ва янги 
зафарлар тилайман.

Байрамингиз муборак бўлсин, азиз 
ўғил-қизларим!

Мамлакатимизда ёшлар таълим-тарбияси, 
ҳуқуқ ва манфаатларига устувор аҳамият қа-
ратилмоқда. Бу борада алоҳида давлат таш-
килоти — Ёшлар ишлари агентлиги ташкил 
этилган. Бундан ташқари, Ёшлар иттифоқи, 
унинг ҳузурида ўттиздан ортиқ нодавлат таш-
килотлар фаолият юритмоқда. Барча шаҳар 
ва туманларда “Yoshlar — kelajagimiz” Давлат 
дастури, турли соҳаларни қамраб олган “Беш 
ташаббус” амалга оширилмоқда.

Жорий йил мамлакатимизда Ёшларни 
қўллаб-қувватлаш ва аҳоли саломатлигини 
мус таҳкамлаш йили, деб эълон қилингани 
ҳам ёшларга эътиборнинг ёрқин ифодаси-
дир.

Президентимизнинг ёшларга оид сиё-
сатида иккита энг муҳим йўналиш бор: би-
ринчиси — уларга замонавий билим бериш, 
иккинчиси — ёшлар бандлигини таъминлаш. 
Кейинги йиллардаги ислоҳотлар, ташаббус 
ва янги тизимлар замирида ана шу мақсад 
мужассам.

Хусусан, ёшларнинг билим ва иқтидорини 
ривожлантириш мақсадида янгича шакл ва 
мазмундаги Президент мактаблари, ижод ва 
ихтисослашган мактаблар тизими яратилди. 
Умуман, барча мактабларга эътибор, ўқитув-
чиларга рағбат ва ҳурмат ошди. Ёш авлодда 
билимга интилиш кучайди.

Ўтган бир йилда билимли ва зукко ёшла-
римиз халқаро фан олимпиадаларида 4 та 
олтин, 18 та кумуш ва 29 та бронза медалла-
рини қўлга киритди. Жорий йилда Президент 

мактабларини тамомлаган 96 нафар ўқув-
чининг барчаси муддатидан аввал нуфузли 
хорижий олийгоҳларга грант асосида ўқишга 
кирди.

Ўсиб келаётган билимга чанқоқ ёшларнинг 
талабига мос равишда олий таълим муассаса-
лари сони 127 тага етказилди, 26 та хорижий 
университетнинг филиаллари очилди. Охирги 
5 йилда олий таълимга қабул квотаси 3 баро-
бар оширилиб, жорий йилда 182 мингтага ет-
казилди. Бу — умумий қамров 28 фоиз бўла-
ди, деганидир. 4 йил илгари бу кўрсаткич атиги   
9 фоиз эди.

Давлат грантлари 21 мингтадан 47 мингтага 
кўпайтирилгани, эҳтиёжманд оилаларга ман-
суб 2 минг нафар қизларга олий ўқув юртлари-
га кириш учун алоҳида грантлар ажратилгани 
минглаб оилаларга қувонч олиб кирди.

Бу йил яна бир олий таълим маскани — 
“Янги Ўзбекистон” университети ташкил этил-
ди. Янги ўқув йилида унга 300 нафар ёшлар 
қабул қилинади.

Бандлик масаласини олсак ҳам, ёшларга 
эътибор ва ғамхўрлик асосий ўринга кўта-
рилганини кўриш мумкин. Сўнгги 4 йилда 30 
ёшгача бўлган тадбиркорлар сони 5 баробар 
кўпайиб, улар 500 мингдан ошгани бунинг 
яққол далилидир.

Амалий ишлар натижасида ўтган 8 ой мо-
байнида “ёшлар дафтари”га кирган 430 минг 
нафар йигит-қизнинг муаммоларини ҳал этиш 
учун 300 миллиард сўм маблағ йўналтирилди. 
Жумладан, “темир дафтар”даги оилалар фар-
зандлари бўлган 2 мингдан зиёд талабанинг 
контракт пули тўлаб берилди.

Бу йилдан бошлаб, иш берувчиларга улар-
нинг 25 ёшдан ошмаган ишчи-ходимлари учун 
ҳисобланган ижтимоий солиқ суммасини бюд-
жетдан тўлиқ қайтариб бериш тартиби жорий 
қилинди. Шунингдек, касб-ҳунар мактаби ва 
техникумлар ўқувчиларига корхоналарда ама-
лиёт ўтаган даври учун 6 ой давомида 500 
минг сўмдан субсидия бериш жорий этилгани 
ёшлар ва уларнинг ота-оналари учун катта 
рағбат бўлди.

Бу йил 92 мингдан зиёд ўғил-қизларнинг 
тадбиркорлик лойиҳалари учун 2 триллион 
300 миллиард сўм имтиёзли кредитлар ажра-
тилди. Ҳудудларда ташкил этилган 186 та 
Ёшлар саноат ва тадбиркорлик зоналаридаги 
3 мингта лойиҳа доирасида 50 мингта янги иш 
ўрни яратилди.

Давлатимиз раҳбари ўз маърузасида 
ёшларнинг бандлигини таъминлаш, ватанпар-
варлик тарбиясини кучайтириш, санъат ва 
спорт билан шуғулланиш, ёш оилаларни 
ижтимоий ҳимоя қилиш бўйича устувор вази-
фаларни белгилаб берди.

Ўзбекистон Республикаси Президентининг 
29 июндаги фармонига мувофиқ, ўзининг ижо-
дий ва интеллектуал салоҳияти, танлаган касб 
йўналиши ва ижтимоий ҳаётда эришган муҳим 
натижалари билан турли соҳаларда юртимиз 
равнақига, унинг халқаро обрў-эътибори-
ни юксалтиришга муносиб ҳисса қўшаётган, 
тенгдошларига ўрнак ва намуна бўлиб кела-
ётган фаол ёшлар орден ва медаллар билан 
мукофотланган эди.

Тадбирда давлатимиз раҳбари ушбу муко-
фотларни ўз эгаларига тантанали равишда 
топширди.

Мукофотланганлар юксак ишонч ва эъти-
бор, ёшларга яратилаётган имкониятлар учун 
Президентимизга миннатдорлик билдириб, 
ўқиш ва интилишда фаол давом этиши, янада 
катта натижаларга эришиб, давлатимиз ишон-
чини оқлашини таъкидладилар.

— Билимли ёшлар — келажак пойдевори. 
Бугунги ҳаракатларингиз билан ўз келажагин-
гизга асос соляпсизлар. Мен сизлар билан ғу-
рурланаман, — деди Шавкат Мирзиёев.

Давлатимиз раҳбари форумга йиғилган йи-
гит-қизлар билан мулоқот қилди. Ёшларнинг 
фикр ва ташаббусларини қўллаб-қувватлаб, улар 
бўйича мутасаддиларга кўрсатмалар берди.

— Ёшларга қаратаётган эътиборимиз нати-
жалар бераётганини кўриб, хурсанд бўлдим. 
Бугун ҳеч бир соҳа йўқки, ёшлар муваффақи-
ятга эришмаётган бўлса. Ёшларнинг йўлини 
очиб берсак, уларга елкадош бўлсак, янада 
улкан натижаларга эришамиз. Менинг энг кат-
та ишонган кучим, давлатимизнинг энг катта 
бойлиги — бу ёшлар, — деди Президент.

Тадбир катта концерт дастури билан якун-
ланди.

ЎзА

БИЛИМЛИ ЁШЛАР – КЕЛАЖАК ПОЙДЕВОРИ



Бошланиши 1-бетда

 
I

Ўзбекистон халқ ёзувчиси Одил Ёқу-
бовнинг ўша машҳур, 1989 йил 16 июнда 
Москвада сўзлаган нутқида айтилгани-
дек, стратегик хомашё деб қаралган пахта 
етиштириш, “оқ олтин” мустақиллигини таъ-
минлаш бўйича ўртага ташланган машъум 
шиор деҳқонларимизни ҳамма-ҳамма нар-
садан мосуво қилган эди. “Айнан уларга 
тегишли бўлган замин: кўрса кўз қуво-
надиган неча юз минг гектарлик кўркам 
ва серҳосил боғроғлар, солланиб турган 
ямяшил йўнғичқазорлар, салқину ором-
бахш ёнғоқзорлар, ҳаттоки бодомзорлар, 
ахир, шафқатсизларча кесиб ташланма-
дими, шудгор қилинмадими?! Муҳтарам 
Чингиз Айтматов бу ерда айтгани каби 
чиндан ҳам пахта бехосият неъматга ай-
ланди. Ҳа, мамлакат охироқибатда пах-
та мустақиллигига эришди ҳам. Ҳатто 
кўз кўриб қулоқ эшитмаган бойликка ҳам 
эга бўлди. Лекин деҳқонга, унинг аёлига, 
болачақасига шундан нима наф тегди? 
Саратоннинг жазирамасида худонинг 
берган куни ўн икки соатлаб қиртқирт 
заҳмат чекиш, ҳатто дам олиш кунла-
ри, байрамларда, таътил нималигини 
билмасдан офтоб тиғида тер тўкиш шу 
деҳқоннинг гарданига тушмадими”, деган 
эди адиб ку йинчаклик билан.

Афсуски, мустақилликка эришганимиз-
дан кейин ҳам халқимиз асосий экинга 
айланган пахта машаққатларидан тўлиқ қу-
тула олмади. Гарчи унга нисбат берилади-
ган “стратегик хомашё” тавсифининг оҳори 
аллақачон учган бўлса-да, пахтачиликнинг 
оғир юки барибир фарзандларимиз, хо-
тин-қизларимиз, қўйингки, миллатимиз 
елкасини зил-замбилдек босиб, эзғилаб 
турарди. Фақат  Президент Шавкат Мирзи-
ёевнинг қатъий иродаси туфайли ҳаммаси 
ўз ўзанига туша бошлади. Халқимиз пахта 
мавсумига “кўпга келган тўй” деб қарамай-
диган бўлди. Энди йиғим-терим пайтида 
суяги қотмаган гўдакларни мактаб партаси-
дан ҳеч ким қувиб солмайди. Қуволмайди 

ҳам. Талаба-ёшлар ўқув йилининг тенг яр-
мини далада чигит чувиш билан ўтказиш-
майди. Бунга жалб этишга бировнинг ҳадди 
сиғмайди! 

Бугун замон зайлига ҳамоҳанг қарашлар 
ўзгарди. Тафаккур уйғонди. Ҳозирги пайтда 
ишга талаб, масалага муносабат тамомила 
бошқача. Ҳа деганда, далага ҳайдалади-
ган ўқитувчи ва шифокорларнинг кўкрагига 
шамол тегди. Ҳамма ўз иши билан шуғул-
лана бошлади. Инчунин, пахтачилик билан 
даланинг эгаси бўлган деҳқонлар, қишлоқ 
хўжалиги ходимлари, фермерлар ҳамда 
кластерлар машғул, холос. 

Аслида ҳам шундай бўлиши керак 
эмасми?! Афсуски, ҳаётнинг ушбу оддий, 
аммо аччиқ ҳақиқати қарор топиши учун 
халқимиз не-не машаққатларни бошидан 
кечирмади, дейсиз. 

II

Президентимиз 2018 йили Сирдарё 
вилояти фаоллари йиғилишида пахтачи-
лик масаласига тўхталар экан, жумладан, 
бундай деганди: “Бўлса-бўлмаса пахта 
экавериш, уни арзон нархда хомашё си-
фатида сотиш — иқтисодиётни тушун-
маслик. Энди пахтани фақат рентабел-
лиги бор жойларда экамиз”. 

Ўшанда залда ўтирганларнинг айрим-
лари кутилмаганда янграган бу сўзлар мағ-
зини чақа олмай, ҳанг-манг бўлиб қолиш-
гани рост. Неча ўн йиллар давомида пахта 
ва ғалладан бошқа зироатни билмаганлар 
учун бу томдан тараша тушгандек ҳолат 
эди-да. 

Эндиликда остонамиз олдигача чигит 
экишга мажбур эмасмиз. Аксинча, пахта 
майдонлари йил сайин қисқартирилиб, бу-
тун бошли туманларда умуман чигит экил-
маяпти. Пахтадан бўшаган майдонларга 
озиқ-овқат ва озуқабоп экинлар жойлашти-
рилмоқда, янги боғ-роғлар барпо этиляпти. 
Зеро, бугунги шиддаткор ислоҳотлар қўяёт-
ган талаб ҳам шу: нимаики кўп даромад кел-
тирса, ташқи бозорда қайси маҳсулотга та-
лаб юқори бўлса, ўша экилсин! Бу мамлакат 
қишлоқ хўжалигида чинакам янгиланишлар 
кузатилаётганидан далолат эмасми?!  

Айни пайтда Китоб, Асака, Ургут, Бу-
лунғур, Жомбой, Зангиота, Қибрай, Пар-
кент, Қувасой сингари 30 дан зиёд туман 
пахта етиштиришдан халос этилган. Таби-

ПАХТА СИЁСАТИ ВА
        МОНОКУЛЬТУРАСИ

Президентимизнинг кластер ¢ояси ундан чи¿ишда ³ал ¿илувчи а³амият касб этмо¿да
ати, иқлими мева-сабзавотчилик учун жуда 
мос бўлган бундай ҳудудларда узум, ме-
ва-чева, полиз ва картошка етиштирилиб, 
ички бозор сервитамин неъматлар билан 
тўлдириляпти, катта қисми эса экспорт-
га чиқарилмоқда. Бинобарин, озиқ-овқат 
хавфсизлигини таъминлаш дунё афкор 
оммасининг бирламчи ташвишига айлан-
ган ҳозирги шароитда Ўзбекистоннинг ши-
рин-шакар мева-сабзавотлари пахта хом-
ашёсидан кўра, кўпроқ фойда келтиради.

III

Яқин-яқингача давраларда жаҳон иқти-
содиёти, олис-яқин давлатлардаги бугунги 
аҳвол ҳақида ўзаро баҳс-мунозара кетса, 
биз, албатта, халқимиз пахтакор эканидан 
ғурурланардик. “Оқ олтин” етиштириш-у, 
унинг экспорти бўйича олдинги сафда эка-
нимиздан мақтанишга одатлангандик.

Чиндан ҳам, халқимиз миришкор, 
деҳқончиликнинг ҳадисини олган. Буёғини 
сўрасангиз, энг катта майдонларда ғўза 
ўстирган ҳам, рекорд даражада ҳосил 
йиққан ҳам ўзимиз. Бироқ ундан қандай 
наф кўрдик? Кўкламдан то кузаккача да-
ладан бери келмаган деҳқон, уни битталаб 
йиғиб-териб олган қишлоқ аҳли, бирламчи 
қайта ишлаган саноатчи — борлиғини пах-
тага берганлар қанча даромад олди?

Ҳеч қанча. Ҳа, энди-эндигина ушбу тар-
моқнинг фойда-зиёнини амалда ҳис қила 
бошладик. Аграр соҳа фақатгина пахтачи-
ликдан иборат эмаслигини чуқурроқ анг-
лаяпмиз. Тафаккур уйғонди, фитратимиз 
янгиланмоқда. Натижада асл деҳқончилик 
маданияти қайта тикланяпти.

Гап шундаки, одамларимиз ҳам салат бар-
ги, барокко карами сингари сабзавотлар, нў-
хат, мош, ловия каби дуккаклилар, кунгабоқар, 
кунжут, соя каби мойли экинлар етиштириб, 
пахтадан кўра, кўп даромад кўриш мумкинли-
гини тушуниб етишди. Бу эса ҳар бир ҳудуд 
зироатчиликда ўз брендини яратишига кат-
та туртки бўлди. Шеробод анорлари ана шу 
 саъй-ҳаракатлар маҳсулидир. 

Ҳа, Шеробод туманида етиштирилаёт-
ган анорларнинг довруғи етти иқлимга кет-
ди, десак муболаға эмас. Ҳудуд иқлими ҳам 
анорчиликка мослашган. Сурхондарёда 
тез-тез эсиб турадиган афғон шамоли 
 Шерободни четлаб ўтишига нима дейсиз?! 
Қолаверса, бошқа жойларда анор танаси 
анжир, ток сингари қишда кўмилса, бу ерда 
анорзорларга тупроқ тортишга ҳожат йўқ. 
Шу боис, анор экилмаган хонадонлар де-
ярли йўқ ҳисоби. Аниқроғи, тумандаги 48 
та маҳалланинг 33 таси анор етиштиришга 
ихтисослаштирилган. Уларнинг маҳсулоти-
га хорижликлар талабгор. Ҳар бири 1 кило-
гача тош босадиган ўта мазали қора дона, 
қозоқи навли анорлар Қозоғистон, Россия, 
Жанубий Корея, ҳатто Европа давлатлари-
га етиб борганига анча бўлди.

IV

Пахтанинг ўзи енгилу иши оғир. Деҳқон-
часига айтганда, серташвиш экин. Суяги 
далада қотган пахтакорларнинг фикрича, 
бу йилгидек об-ҳаво шароитида чигитни ер-
нинг намига ундириш нечоғлиқ машаққатли 
кечган бўлса, баъзида ёғингарчилик мўл-
лигидан уруғ чириб кетгани ҳам кўп куза-
тилган. Айрим пайтларда энди қўшқулоқ 
кўрсатган ниҳолларни дўл ва жала ер би-
лан яксон қилгани, оқибатда қайта меҳнат, 
катта харажат билан такрор уруғ қадалгани 
ҳам бор гап.

Энди ўзингиз ўйланг, шунча тер тўккан 
деҳқон ғалвир сувдан кўтарилган пайтда 
кўкка тикилиб қолса, фойда тугул, қилинган 
харажати қопланмаса, қўли ишга боради-
ми? Шундай экан, нима қилмоқ керак? 

Ишга янгича ёндашув, амалиётга илғор 
ғояларни жорий этиш зарур. Бу омиллар 
Президентимиз Шавкат Мирзиёев томони-
дан сайловолди учрашувларидаёқ илгари 

сурилиб, қишлоқ хўжалиги маҳсулотлари-
ни етиштириш ва чуқур қайта ишлашнинг 
клас тер тизимини йўлга қўйиш энг мақбул 
йўл сифатида танланди. 

Давлатимиз раҳбари мамлакатимиз-
да илк бор 2017 йилда кенг нишонланган 
Қиш лоқ хўжалиги ходимлари кунига бағиш-
ланган тантанали маросимдаги нутқида: 
“...Пахтани етиштиришдан тортиб, ундан 
тайёр маҳсулот ишлаб чиқаришгача бўл-
ган босқичларни ўз ичига қамраб олган 
клас тер усулига биз Ўзбекистон пахтачи-
лигининг келажаги сифатида қарамоқда-
миз”, дея алоҳида таъкидлаган эди. 

Бинобарин, мазкур янги тузилма ўтган 
жуда қисқа вақт ичида аграр соҳани ҳара-
катлантирувчи етакчи куч — “драйвер”га 
айланди. Шу боис, бугун нафақат агра-
саноат мажмуи, балки у билан бевосита 
боғлиқ бўлган тармоқлар истиқболи клас-
тер услуби билан боғланяпти. Натижада 
ишни инновацион усулда ташкил этиш ва 
юритиш тобора оммалашиб, юртимизда 
фаолият юритаётган пахта-тўқимачилик 
кластерлари сони 122 тага етди.

2020 йилда республикамиз бўйича 
етиштирилган 3 миллион тоннадан зиёд 
пахта хомашёсининг асосий қисми пах-
та-тўқимачилик кластерлари ҳиссасига 
тўғри келди. Энг асосийси, ҳосилдорлик 
бир йилда ўртача 10 фоиз ошгани, пан-
демиянинг салбий таъсирига қарамай,  
1 миллиард долларлик мева-сабзавот экс-
порт қилингани қишлоқ хўжалигида ишни 
ташкил этиш ва юритишнинг инновацион 
шакли бўлган кластерлар шарофатидир. 

Мана, сизга занжирли ишлаб чиқариш 
усулининг дастлабки натижалари! 

Президентимизнинг қишлоқ хўжалигида 
амалга ошираётган бундай улкан ислоҳот-
лари “Хитой мўъжизаси”нинг меъмори дея 
тан олинган Дэн Сяопин тутган йўлни ёдга 
солади. Дэн Сяопинга Мао Цзэдундан ўта 
оғир аҳволдаги Хитой мерос қолган эди. 
Мао ўтган асрнинг 60-йилларида бошлаб 
берган “катта сакраш” иқтисодий сиёсати 
Хитойнинг саноат базасини кучайтириш ва 
иқтисодини кўтариш ўрнига хитойликлар 
учун фожеага айланди.   

Дэн Сяопин ҳокимиятга келгач, ис-
лоҳотни, энг аввало, қишлоқ хўжалигидан 
 бошлади: 

биринчидан, ерни ҳақиқий эгалари қў-
лига топширди; 

иккинчидан, деҳқонларга эркинлик берди;
учинчидан, бюрократик тўсиқлар бекор 

қилиниб, аграр соҳага аралашувларга бут-
кул чек қўйди. 

Натижа эса маълум. Атиги 10-13 йил 
ичида Хитой 1,5 миллиардлик аҳолисини 
озиқ-овқат билан тўлиқ таъминлаб, қишлоқ 
хўжалиги маҳсулотларини дунёга экспорт 
қила бошлади. Шу тариқа оч ва қашшоқ 
мамлакатдан жаҳоннинг иқтисодий етакчи-
сига айланди. 

Дэн Сяопин Мао Цзэдундан фарқли ра-
вишда ишчи ва деҳқонларни баландпарвоз 
сиёсий шиорлар билан илҳомлантирма-
ди, балки моддий рағбатлантириш, уларга 
муносиб меҳнат шароити яратишга бор 
эътиборини қаратди. Пировардида соҳа 
гуллаб-яшнади. Мўл ҳосил олиб, юқори 
даромад кўра бошлаган деҳқонлар ўзлари 
етиштирган қишлоқ хўжалиги маҳсулотла-
рини чуқур қайта  ишлаш, юқори қўшимча 
қийматга эга тайёр маҳсулотлар ишлаб 
чиқариш, йирик инвестициявий лойиҳалар-
ни амалга ошириш мақсадида кооперация, 
уюшма ва кластерларга бирлаша бошлади. 
Бугун Ўзбекистон аграр ҳаётида ҳам ана 
шундай манзараларга гувоҳ бўлиш мумкин. 

Мисол учун, Бухоро вилоятидаги “BCT 
Cluster”, Тошкент вилоятидаги  “ТCT 
Сluster”, Сурхондарё вилоятидаги “SCT 
Cluster” кластерларида экин майдонлари 
қишлоқ аҳолисига оилавий пудрат асосида 
1, 3, 5 ва 10 гектардан бўлиб берилмоқда. 
Бу ерларда доимий ишлайдиган деҳқонлар 
ернинг ҳақиқий эгасига айланяпти. Улар 
кластер билан шартнома асосида маҳсу-
лот етиштирмоқда. 

Шартномага биноан, ирригация-мели-
орация тадбирларини бажариш, деҳқон-
ларга уруғлик етказиб бериш, техника 
хизматлари кўрсатиш, ёнилғи-мойлаш 
материаллари, минерал ўғитлар билан 
таъминлаш, энтимолог, агроном мутахас-
сислар хизматини ташкил этиш, томчи-
латиб суғоришни йўлга қўйиш ва бошқа 
хизматлар кластер томонидан амалга 

оширилади. Оилавий пудрат зиммасидаги 
мажбурият — ўзига бириктирилган экин 
майдонидан унумли фойдаланиб, маҳсу-
лот етказиб бериш. 

Деҳқонлар манфаати кўзланган яна 
бир жиҳат шундаки, улар етиштиради-
ган ҳосил кластерлар томонидан жаҳон 
бозоридаги баҳодан келиб чиқиб харид 
қилинади. Асосий экинни ҳам, такрорий 
экинни ҳам етиштириш ва сотиб олиш 
ана шу тартиб-таомил асосида ташкил 
этилади. Пировардида деҳқоннинг қўли 
энди пул кўради. Гектаридан 40 цент-
нердан ҳосил оладиган оилавий пудрат-
лар 4 миллион сўмдан, ҳосилдорликни 
50 центнерга етказганлар 5-7 миллион 
сўмдан ойлик маош олишади. Агар бит-
та оилавий пудратда бир хонадоннинг  
4 аъзоси ишлаётган бўлса, бир рўзғорга 
ойига 20 миллион сўмгача даромад кира-
ди. Демак, ўз-ўзидан аён бўладики, деҳқон 
қанча яхши ишласа, шунча манфаат кўра-
ди, даромади ортади.  Шунинг учун деҳқон-
лар шартнома асосида бириктирилган ер 
доимо ўзиники эканини, ушбу экин майдо-
нида йиллар давомида ўзи, фарзандлари 
меҳнат қилишига ишонч пайдо бўлгани ту-
файли заминга меҳр бериб ишлашга, унум-
дорлигини оширишга интиляпти. 

Илғагандирсиз, давлатимиз раҳбари-
нинг кластер ғоясидан кўзланган мақсад 
моҳиятини?!   

V

Яшириб нима қилдик, яқин-яқингача 
фермерлар орасида ер сотиш, экин майдо-
нидан пул эвазига томорқа учун жой ажра-
тиш каби номақбул ишлар билан машғул 
бўлганлар ҳам учради. Ҳосилдорлик ва 
маҳсулот сифатига эса етарли даражада 
эътибор берилмади. Аламлиси, пахтани 
фақат экспорт қилиб, эвазига ўн баробар 
кам даромад олардик. Унумдор ер, тўкин 
сув бўла туриб, ҳосилдорлик ҳамда рента-
беллик пасайиб бораверди. 

Бундан тўрт йил аввалги ҳолатни таҳ-
лил этадиган бўлсак, Исроилда пахтадан 
олинаётган ўртача ҳосилдорлик 53,5 цент-
нер, Австралияда 50,3 центнер, Туркияда 
40 центнер, Бразилияда  42,2 центнер, 
Мексикада 37,6 центнерни ташкил этган 
бир пайтда Ўзбекистонда 25 центнердан 
ошмасди...

Бугун ҳар қарич ердан самарали фой-
даланиш орқали нафақат юқори ҳосил-
дорликка эришиш, балки ҳар бир гектар 
ердан кўпроқ даромад олишга алоҳида 
урғу берилмоқда. Шунинг учун кластерлар 
шарофати билан пахта майдони ёнида за-
монавий тўқимачилик фабрикалари барпо 
этиляпти. Ҳосил шу ернинг ўзида толага 
айлантирилиб, ундан тайёр кийим-кечак 
тикилмоқда. Ёки кластер қошида мини ёғ 
заводлар ишга туширилиб, ёғ, совун ва 
бошқа маҳсулотлар ишлаб чиқариляпти. 
Мухтасар айтганда, ҳозир аграр соҳа янги 
инновацион лойиҳалар асосида ривожла-
ниш палласига кирди. 

Аслида кластерларни шакллантириш-
дан кўзланган мақсад ҳам шаҳар, туман 
ва вилоят ичида жойлашган бир хил соҳа 
корхоналарини ҳамда улар билан ягона 
технологик занжирда бўлган таълим, ил-
мий, муҳандислик, консалтинг, стандарт-
лаштириш, сертификатлаштириш ҳамда 
бошқа хизматларни уйғунлаштиришдир. 
Илм-фан, таълим ва ишлаб чиқаришнинг 
бундай интеграциялашуви туфайли рақо-
батбардош товарлар яратишнинг яхлит ин-
новацион платформаси вужудга келмоқда. 
Энг муҳими, бу жараёнлар аҳоли бандлиги-
ни таъминлаш, турмуш даражасини юксал-
тиришга хизмат қилаётир. 

Кластер тизимида қишлоқ хўжалиги 
соҳасидаги мутахассислар — деҳқонлар, 
олимлар, муҳандислар, агрономлар, иқти-
содчилар, ветеринарлар, олий ва ўрта 
махсус таълим ўқув юртлари ўқитувчила-
ри, талабалари, илмий ходимлар, хуллас, 
барча бир ёқадан бош чиқариб, ягона мақ-
сад сари интилади. Бунинг эвазига пахта 
етиштиришдан тортиб, толани чуқур қайта 
ишлашгача бўлган беш босқичли жараённи 
қамраб олган, худдики беш бармоқ йиғи-
либ, бир мушт бўлгани сингари кластерлар 
ҳам ягона ишлаб чиқариш занжирига бир-
лашган қудратли агросаноат мажмуига ай-
ланаётгани диққатга сазовор.

VI

Кейинги пайтда жаҳон бозорида пахта 
толасига бўлган талабга қараб унинг баҳо-
си ўзгариб турибди. Аммо синтетик, ҳатто 
бамбук толалари саноатда кенг қўллани-
лаётган тараққиётнинг ҳозирги босқичида 
ҳам пахта толасига эҳтиёж айтарли сусай-
гани йўқ. Аксинча, аҳоли сони кўпайиши, 
даромади ортиб, турмуши фаровонлашуви 
каби омиллар табиий маҳсулотга рағбатни 
кучайтираётир.

Бироқ масаланинг бошқа нозик жиҳа-
ти шундаки, илгари даромаднинг асосий 
қисми йил бўйи қўли қавариб хирмон кўтар-
ган ўзимизнинг деҳқон ёки фермерга эмас, 
тайёр хомашёни чуқур қайта ишлаган чет 
элдаги  ишлаб чиқарувчилар фойдасига 
хизмат қилгани барчамизни тафаккур юри-
тишга ундайди.  

Ҳисоб-китобларга қараганда, 1 кило-
грамм пахта толаси хомашё сифатида 
сотилса, унинг қиймати 1,5 долларни таш-
кил этади. Агар ундан калава ип йигириб 

сотилса, баҳоси 2,5-3 долларга етади, 
жинси матоси тўқилса 5-7 долларгача қий-
мат қўшилади, шундан жинси шим тикиб, 
тайёр маҳсулотга айлантирилса, 15-25 
доллар қўшимча қиймат ҳосил бўлади. 

Кластерлаштириш туфайли қўшим-
ча қиймат ўзимизда яратилиб, унинг 
фойдасини ўзимизнинг қора кўзлар 
кўра бош лади. Содда қилиб айтганда, 
кластерларда қишлоқ меҳнатчилари  
ва саноат ишчиларининг манфаатлари 
муштараклашди. Кластер иштирокчила-
рининг барча-барчаси — далада кетмон 
чопган қишлоқ хўжалиги меҳнатчиси 
ҳамда у етиштирган маҳсулотни чуқур 
қайта ишловчи саноат ишчилари ҳам 
якуний натижадан манфаатдор бўлади.  

Шу ўринда кластер қайси омиллар 
ҳисобига ривожланяпти, деган савол 
туғилиши табиий, албатта. Бу ҳақда тўх-
талганда, қуйидаги энг муҳим жиҳатлар-
ни алоҳида санаб ўтиш, кифоя. 

Биринчидан, кластер усулида маҳсу-

лот етиштирувчи ва уни қайта ишловчилар 
манфаатларининг муштараклиги таъмин-
ланяпти. 

Иккинчидан, у ўзида чигит экишдан 
тортиб пахта етиштириш, уни бирламчи 
ва чуқур қайта ишлаш, тайёр маҳсулотлар 
ишлаб чиқариш ҳамда реализация қилиш-
гача бўлган занжирли ишлаб чиқаришнинг 
тўлиқ ҳалқасини қамраб олмоқда.  

Учинчидан, кластер иштирокчилари 
қиш лоқ жойларга саноатни олиб кириш 
эвазига соҳада йиғилиб қолган муаммолар-
ни ҳал этишда ташаббускор бўлишмоқда.

Тўртинчидан, қишлоқ аҳолиси банд-
лигини таъминлаш, даромадини ошириш 
орқали уларнинг бой ва фаровон яшаши 
учун қулай муҳит яратиб бериляпти.  

Бешинчидан, кластерда қишлоқ хўжа-
лиги ва саноат интеграциялашуви натижа-
сида илғор инновацион ғояларни амалга 
ошириш учун қулай имкониятлар яратил-
моқда.   

Бу ҳақда сўз юритилганда, соҳадаги қал-
дирғоч мажмуа — Бухоро вилоятидаги “BCT 
Cluster” пахта-тўқимачилик кластери фао-
лиятига назар ташлаш ўринлидир. Негаки, 
Президентимизнинг 2017 йил 19 майдаги 
“Бухоро вилоятида замонавий пахта-тўқи-
мачилик кластерини  ташкил этиш чора-тад-
бирлари тўғрисида”ги қарорига асосан 
ташкил этилган мазкур кластер ўзида пахта 
етиштиришдан тортиб, то уни тайёр маҳсу-
лот ҳолига келгунича бўлган барча ишлаб 
чиқариш занжирини тўлиқ жамлаган. 

Кластер эҳтиёжи учун зарур миқдорда-
ги пахта хомашёси шу тизимда Ромитан 
туманидаги “BCT Cluster Agrokompleks” 
масъулияти чекланган жамияти томони-
дан етиштирилса, хомашё “Bukhara Cotton 
Textile” корхонасида чуқур қайта ишланиб, 
“Denim” жинси либослари ишлаб чиқарила-
ди. Бу ерда тайёрланаётган органик тўқи-
мачилик маҳсулотларини харидорларга 
тўғридан-тўғри етказиб бериш мақсадида 
юртимиз ва хорижий давлатларда савдо 
дўконлари очиляпти. Қувонарлиси, улар-
нинг дастлабкилари ҳозирги пайтда фао-
лият кўрсатмоқда

Ўз брендига эга бўлган ушбу кластерда 
яқин келажакда тайёр маҳсулотларнинг 
80 фоизи экспорт қилиниши режалашти-
рилган. Ўзбек пахтаси асосида ишлаб 
чиқарилаётган табиий маҳсулотни харид 
қилиш истагидаги ҳамкорлар сафи эса ой 
сайин кенгаймоқда. Айни пайтда “Collin’s” 
компанияси билан шартнома имзоланиб, 
биринчи партия маҳсулотлари экспорт қи-
линган бўлса, “DeFacto”, “Carrera Jeans”, 
“LCWaikiki”, “Inditex Group”, “Zara” синга-
ри халқаро брендлар билан музокаралар 
ўтказиляпти. Улар билан ҳам амалий ке-
лишувга эришилиши ўзбек миллий брен-
дининг жаҳон бозорида оммалашишига 
хизмат қилади, албатта.

VII

Пахта техник экин бўлгани билан тўлиқ 
қўл меҳнати асосида парваришланади-
ган, ҳатто ҳосили ҳам қўлда йиғиштириб 
олинадиган зироат тури эдики, бу қишлоқ 
аҳолисининг бош оғриғига айланган азоб 
эди. Эгатга минг энгашиб, ғўзани ягана 
қилган, бегона ўтлардан тозалаган, саҳар-
мардондан шомгача кетмон уриб, чопиқ 
қилган хотин-қизлар аксар ҳолларда фақат 
ғўзапоя учунгина ишлаганини биласизми?! 
 Афсуски, бу — ҳақиқат! 

Кластерлар олдига қўйилган бирламчи 
вазифа қишлоқ хўжалигида қўл меҳнатини 
минимал даражага тушириш, механизация-
лаштиришни максимал даражага олиб 
чиқишдир. Қолаверса, соҳада кўпроқ иш 
ўринлари яратиб, меҳнат қилаётган одам-
лар муносиб иш ҳақи олишини таъминлаш-
дир. Амалда бунга қанчалик эришиляпти, 
дерсиз. 

Келинг, бу саволга жавобни Қуйи Чир-
чиқ туманидаги “ТCT Сluster” кластери 
фаолия ти мисолида излаймиз. 

Ушбу кластер янги тузилманинг афзал-
ликларини амалда тўлиқ исботлади. Ту-
манда кластер усулига ўтилмасидан олдин 
пахтадан гектарига 11-13 центердан ҳосил 
олинган, холос. Экин майдонлари кластер 
ихтиёрига берилгач, биринчи мавсум — 
2019 йилнинг ўзида гектаридан ўртача 35 
центнердан пахта етиштирилиб, ялпи ҳо-
сил 30 минг тоннадан ошди. 2020 йилда 
эса 10 минг гектарда ғўза парваришла-
ниб, биринчи терим якунланмасдан туриб, 

шартномавий режадаги 34 минг тонна пах-
та хомашёси йиғиштириб олинди. Мавсум 
якунлари бўйича ўртача ҳосилдорлик 40 
центнердан ошди. Бу — масаланинг бир 
жиҳати. 

Унинг иккинчи жиҳати шундаки, туманда 
фермер хўжаликлари давридаги меҳнат-
чилар сони 898 нафар, ўртача иш ҳақи эса 
550 минг сўм бўлган бўлса, “ТCT Сluster”да 
8 минг 600 та янги иш ўрни яратилди, ўр-
тача иш ҳақи эса 4 марта кўп — 2,1 мил-
лион сўмга етказилди. 2019 йилда фермер 
хўжаликлари давридаги 7,9  миллиард сўм 
ўрнига 28,7 миллиард сўм, 2020 йилда эса 
53 миллиард сўм солиқ тўловлари тўланди. 

Энг муҳими, пахта-тўқимачилик клас-
терида мавсумий ишчи деган тушунчага 
барҳам берилмоқда. Кластерларда йил 
— 12 ой одамларнинг бандлиги таъмин-
ланяпти. Улар худди завод ва фабрикалар 
ишчиларидек, қишин-ёзин меҳнат қилиб, 
ойлик маош олишаётир. 

Кластерларнинг кейинги режаси иш-
чи-ходимларнинг ижтимоий ҳимоясини 
кучайтиришдир. Шу мақсадда кластер 
тизимида яқин келажакда ҳафтада бир 
марта “истеъмол саватчаси”ни тарқа-
тиш йўлга қўйилади. Ушбу саватда 
клас тернинг ўзида етиштириладиган энг 
муҳим истеъмол товарлари, жумладан, 
гўшт, ёғ, гуруч, ун, сариёғ, сут ва сут 
маҳсулотлари ўрин олади. “Истеъмол 
саватчаси”нинг бозордаги нархи ўртача 
1,5 миллион сўмни ташкил этгани ҳол-
да, кластер меҳнатчиларига маошидан 
атиги 50 минг сўм ушланиши эвазига 
тақдим этилади. Бир ойда клас тернинг 
ҳар бир ходими тўртта шундай саватча 
олади. Бунинг учун 2 мил лион сўм иш 
ҳақидан бор-йўғи 200 минг сўм ушлаб 
қолинади, холос. Шу тариқа кластер 
ходимлари оилалари учун кундалик 
озиқ-овқат маҳсулотларининг барқарор 
таъминотига эришилади. Кластерда 
пахтачилик билан бирга, чорвачилик, 
шоличилик, ғаллачилик, балиқчилик 
тармоқлари ҳам ривожлантирилиши са-
бабли қишлоқ аҳолиси учун мана шун-
дай имкониятлар пайдо бўлади. 

Мухтасар айтганда, Президент  Шавкат 
Мирзиёев ташаббуси билан мамлакат қиш-
лоқ хўжалигида юз бераётган эврилиш лар, 
айниқса, пахтачиликдаги кластерлашти-
риш замирида пахта сиёсати ва монокуль-
турасидан чиқиш, пахтачиликни энг серда-
ромад тармоқлардан бирига айлантириш, 
халқимизни оғир меҳнатдан халос этиб, 
бой қилишдек эзгу мақсад-муддаолар 
мужассамдир. Токи, деҳқон унумдорлиги 
паст ерларга чигит қадаб, вақтини, нақди-
ни беҳуда совурмасин, тупроқ-иқлим ша-
роитига мос экин экиб, меҳнатига яраша 
фойда кўрсин. Ҳамма пахта далаларига 
сафарбар қилинмасдан, пахта етиштириш 
ва қайта ишлаш билан соҳанинг эгаси — 
кластерлар шуғуллансин. 

Мамлакатимизнинг пахта хомашёси 
етиштириш ва уни чуқур қайта ишлаш са-
лоҳияти шунчалик юқорики, ҳар йили ўрта-
ча 1 миллион тоннадан ортиқ пахта толаси 
олинса, уни чуқур қайта ишлаш эвазига 25 
миллиард долларликдан ортиқ қўшимча 
қиймат яратиш мумкин. Кластерлар бугун 
ушбу натижага эришиш йўлида давлати-
миз раҳбарининг инновацион ғояси асоси-
да жипслашиб, меҳнат қилмоқда. 

Эндиликда қўл теримидан буткул воз кечилмоқда.

Бу аянчли манзаралар ҳали ёдимиздан чиққани йўқ...

МА²СУЛОТЛАРИМИЗГА
ЧЕТ ЭЛДА ²АМ
Э²ТИЁЖ БОР

Нигоҳ

 Пойтахтдаги нуфузли лицейни рассом-
чилик йўналиши бўйича тамомлаган Фе-
рузанинг дизайн соҳасига ҳам муҳаббати 
ортди. Ўқишини шу йўналишдаги коллежда 
давом эттирди. Тошкент давлат техника уни-
верситетида олий маълумотли бўлди. Айни 
пайтда магистратура босқичининг 2-курсида 
таҳсил олаётган қаҳрамонимиз миллий ки-
йимлар, тақинчоқларни замонавий услубда 
ясашга қизиқади. 2015 йилдан “Ҳунарманд” 
уюшмаси аъзоси.

Дастлаб республика миқёсидаги кўргаз-
ма ва фестивалларда, 2018 йилдан халқаро 
кўргазмаларда ҳам иштирок эта бошлади. 
Хусусан, Тожикистон, Қирғизистон, Қозоғис-
тонда ўтказилган нуфузли фестиваллар, 
Бельгия, Нидерландия, Францияда элчихо-
налар куни муносабати билан ўтказиладиган 
“Embassy day” фестивалларида Ўзбекис тон 
номини муносиб ҳимоя қилди. 

— Сўнгги йилларда ҳунармандларга кат-
та имкониятлар яратилди. Масалан, имтиёз-
ли кредитлар, солиқлар масаласида. Аввал 
хорижга кўргазмаларга чиқиш учун божхона-
дан қиймати 5 минг долларгача бўлган юк-

нигина олиб чиқиш мумкин эди. Ҳозир ана 
шу чекловлар олиб ташланган. Қолаверса, 
миллий каталогга кирган ҳунармандлар учун 
божхона хизматларида 25 фоизгача имтиёз 
бор. Буларнинг барчаси учун Президенти-
мизга раҳмат, — деди биз билан суҳбатда 
ёш ҳунарманд. 

Дарҳақиқат, бугун, “Ҳунари бор, хор бўл-
мас”, деган мақол том маънода ўз ифода-
сини топмоқда. Ҳунармандлар учун имти-
ёзлар, ҳунармандчилик марказларида 
уларнинг оилавий яшаши учун алоҳида 
шароитлар мавжуд. Ферузанинг ҳам шах-
сий устахонаси, сотув дўкони бор. Дўконга 
ташриф буюрган туристлар миллий либос 
ва тақинчоқларга ҳайрат ва катта қизиқиш 
билан қараши, санъат асари сифатида эъти-
роф этиши  ёш ҳунармандни янги ғояларга, 
ижодга ундайди. Европа давлатларида кўп 
юмушлар автоматлашиб кетгани, қўл меҳна-
ти эса, жуда қадрланишига  гувоҳ бўлган. 

— Улар шундай машаққатли меҳнатни 
аёллар уддалаётганига қойил қолади, — 
дей ди у. — Энг муҳими, маҳсулотларимизга 
Ўзбекистонда ҳам, чет элда ҳам эҳтиёж бор. 
Айниқса, миллий либос ва тақинчоқларимиз 
жозибаси қадрланаётгани қувонарли. 

Қаҳрамонимизнинг айтишича, тақин-
чоқлар тошларининг оддий, табиийлигига 
қараб 200 мингдан уч миллион сўмгача со-
тилади. Яна бир жиҳати, ушбу тақинчоқлар-
ни ҳар доим тақиб бўлмаса-да, қадрлашади, 
асраб-авайлашади.  Шу боис,  Феруза ва 
унинг шогирдлари ҳар бир буюм  сифати-

Илм эгаллаш — игна билан қудуқ қазишдек гап. Унинг машаққатига чидаш, 
натижасини кутиш учун метиндек сабр, ирода зарур. Тошкент давлат транспорт 
университети “Электротехника” кафедрасида доцент вазифасини бажарувчи 
сифатида фаолият олиб бораётган техника фанлари бўйича фалсафа доктори 
Жавҳарбек Файзуллаев илм йўлини танлаган ёшлардан. 

Одатда ўғил болалар ёшлигидан автомобиллар ўйнашга қизиқади. Улар-
да машина бошқаришга интилиш ўша кезлардаёқ шаклланади. Қашқадарё 
вилоятида туғилиб ўсган Жавҳарбек Файзуллаевда ҳам бундай қизиқиш 
бўлгани табиий. Аммо болалигидан уни кўпроқ 
темир йўлчиларнинг махсус либоси ўзига тортар-
ди. Тошкент темир йўл муҳандислари институти-
да талабаларга сабоқ берадиган отаси Султон 
Амиров ҳар куни махсус либосда ишга отланга-
нида, унга ҳавас билан қараб қолганини ҳамон 
ҳаяжон билан эслайди. Ана шу қизиқиш сабаб 
2010 йилда унинг ўзи ҳам мазкур олий ўқув юрти 
талабасига айланди. Ўшанда ўзи танлаган йўна-
лишда илм олишга, отаси каби севимли устоз бў-
лишга қарор қилди. 

Жавҳарбек иккинчи босқичдан таълимни Россия 
Федерациясидаги Петербург давлат темир йўл уни-
верситетида давом эттирди. 4 йиллик таҳсилдан 
сўнг юқори тезликдаги электр транспорти мутахас-
сислиги бўйича муҳандис дипломига эга бўлди. 

— Отам — менинг биринчи устозим, — дейди ёш 
олим. — Транспорт, техника соҳасига қизиқишим 
ҳам, илмий фаолиятда эришган ютуқларим ҳам — 
барида отамнинг ҳиссалари бор. Улар мени доим 
қўллаб-қувватлаб, мақсадимга етишимда ишонч, 
куч берадилар. 

ирода ТОШМАТОВА,
“Янги Ўзбекистон” мухбири

Мамлакат келажагини тезкор 
фикрлайдиган, замонавий 
билим ва тафаккурга эга, илғор 
ғояларни ҳаётга татбиқ эта 
оладиган, ҳар томонлама етук 
ёшлар яратади. Бугун янги 
Ўзбекистонни барпо этишга 
қаратилган ижтимоий-сиёсий, 
иқтисодий ислоҳотларни 
амалга оширишда фаоллик 
кўрсатаётган ташаббускор 
ёшлар замонамизнинг 
чинакам қаҳрамонларига 
айланмоқда. 
Улар бизнинг орамизда. 
Биз улар билан ҳамнафас 
яшаяпмиз. Эришаётган 
ютуқлари, муваффақиятларига 
бевосита гувоҳ бўляпмиз. 
Кўпчилиги сўнгги йилларда 
юртимизда яратилаётган кенг 
имкониятлардан самарали 
фойдаланиб, турли соҳаларда 
мамлакат иқтисодиёти, 
жамият ривожига сезиларли 
ҳисса қўшмоқда. 

Мақсади сари дадил қадам ташлаётган йи-
гит-қизлар орасида андижонлик ёш тадбир-
кор Нурислом Юсупов ҳам бор. Ишбилармон-
лик фаолиятини 21 ёшида мустақил бошлаган 
қаҳрамонимиз “Saxovat tex” қўшма корхонасига 
раҳбарлик қилади. Болалигидан отасидан тад-
биркорлик сирларини ўрганган йигит ўзига ишо-
ниб, дадил ҳаракатлана бошлади. Унинг бирин-
чи шартномаси туркиялик ишбилармон билан 
имзоланган. 

— Туркиялик тадбиркорлар ип билан боғлиқ 
янги турдаги буюртма беришганида, бундай йўна-
лиш ҳали мамлакатимизда ривожланмаган эди, 
— дейди Нурислом. — Шунга қарамай, иккилан-
масдан ишни бошладим. Туркиядан 5 та ускуна 
олиб келдик. 1,5 минг квадрат метр майдонда тикув 
корхонаси ташкил этиб, 35 та хотин-қиз иш билан 
таъминланди. Ишларим аста-секин ривожланиб, 
қўшма корхонамиз фаолияти кенгайди. Ҳозир унда 
711 нафар киши меҳнат қиляпти.

29 ёшли Нурислом корхонанинг 7 та тармоғи-
ни бошқаради. Уларда барча турдаги тўқимачилик 
маҳсулотлари ишлаб чиқарилади. Бугунги кунда 
кластер тарзида фаолият юритаётган корхонанинг 
3 минг гектар майдонида пахта ва ғалла етишти-
риш йўлга қўйилган. Занжир мисол бир-бирига 
уланган тизимда хомашёдан тортиб, тайёр маҳсу-
лотгача чиқарилади. 

Маҳсулотлар “Аҳсан” бренди остида Россия, 
Украина бозорларига экспорт қилинмоқда. Ўт-
ган йили экспорт ҳажми 5 миллион 600 минг АҚШ 

Интеллект – “енгилмас” куч

“²еч нарса бирданига бºлмайди”

Қаҳрамонимиз соҳада яратган бир қанча ихтироларини ҳам отаси билан бир-
галикда амалга оширган. Илк лойиҳаларидан бири магнит эластик куч датчиги 
бўлган. Докторантура босқичидаги илмий иши мавзуси электровозлар билан 
боғлиқ бўлгани боис, ғоя ҳам шунга йўналтирилган эди. Муаллифларга ихтиро 
учун патент берилган.

— Магнитоэластик куч датчиги аввал мавжуд бўлган, биз уни янада тако-
миллаштириш устида иш олиб бордик, — дейди  Жавҳарбек. — Яъни жара-
ёнда датчикнинг сезгирлиги, аниқлигини янада оширдик. Ушбу қурилма элек-
тровозлар тортувчи асинхрон моторининг корпусига ўрнатилиб, унинг вибрация 
параметрларини аниқлаб беради. Бу орқали моторнинг техник ҳолати кузатиб 
борилади. Агар вибрация (титраш)  чегаравий ҳолатидан чиқиб кетса, датчик 
дарҳол сигнал беради. Натижада техник бузилишни ўз вақтида бартараф этиш 

имконияти яратилади. 
Маълумки, электровозлар контакт тармоғидан электр энер-

гия олиб, юк ортилган вагонларни тортади. Қуввати, тортиш 
кучи катта бўлгани учун уларга тепловозларга нисбатан кўпроқ 
вагонлар уланади. Темир йўл транспортининг техник имкони-
ятларини такомиллаштириш унинг ҳаракатланиш тезлиги ва 
кучланишини янада оширишга хизмат қилади.

Комбинациялашган қурилма ихтироси ҳам шу мақсадда 
яратилган. Электровоз асинхрон моторининг ташқи магнит 
оқимини ўлчашга мўлжалланган қурилма унинг корпусига 
эмас, ундан маълум масофа узоқликда ўрнатилади. У ташқа-
рида турган ҳолда моторнинг ички қисмидаги ўзгаришларни 
аниқлайди. Техник ҳолатида носозлик юзага келса, электровоз 
машинистига сигнал беради.

Ҳозирча фақат синов тариқасида ишлаб чиқарилган бу их-
тироларни келгусида амалиётга кенг татбиқ этиш кўзда тутил-
ган. Жавҳарбекнинг бу борада янги лойиҳалари ҳам йўқ эмас. 
У Тошкент давлат транспорт университетида талабаларга са-
боқ бериш билан бирга изланишларини давом эттирмоқда. Бу 
борада ёш олимнинг бир қанча илмий мақолалари чоп этил-
ган. Эндиликда, долзарб мавзудаги монография устида иш 
олиб боряпти.

бу эса ёш ³унарманд Феруза ¯урбоновага 
куч ва шижоат ба¢ишлайди

Асли Навоий вилоятининг Қизилтепасида туғилган Феруза 
Қурбонованинг анчадан буён пойтахтда истиқомат қилаётганига 
ижодкорлиги сабаб. Унинг болаликдан расм чизиш, тикишга меҳр 
қўйганини кўрган онаси астойдил қўллаб-қувватлади. Кейинчалик 
рассомчилик, тикувчилик тўгаракларига берди.

ни узоқ вақт сақлаб  қоладиган даражада 
ясашга ҳаракат қилади. Бундан ташқари, 
маҳсулотлари тери касалликларини чақир-
маслигига ҳам кафолат беришади. Шунинг 
учун ҳам улар ясаётган тақинчоқларга бу-
юртмалар кўп. 

Ёш ҳунарманд фаолиятининг ўзига хос-
лиги шундаки, у 7 ёшдан 70 ёшгача бўл-
ган мижозлар билан индивидуал ишлашни 
йўлга қўйган. Яъни барчага бир хил тақин-
чоқ тавсия этилмайди. Мижозларнинг бўй- 
басти, юз шакли, терисининг рангигача эъ-
тиборга олиниб, айнан харидор хоҳлаётган 
буюм ясаб берилади. Зеро, ҳар ким ўзининг 
кўнглидаги кийими-ю буюми бўлишини ис-
тайди. Тақинчоқ дизайни жуда ёқиб қолган 
мижозлар талаби билан маҳсулот кумуш ёки 
тилладан ҳам ясаб берилади. Юқорида айт-
ганимиздек, ҳунарманд тикувчиликдан ҳам 
хабардор. Миллий тақинчоққа уйғун либос 
тикиш, либосга монанд тақинчоқ ясаш бе-
такрор дизайнерлик ва ижодкорликни талаб 
қилади. 

Бир пайтлар атиги 12 минг сўм билан иш 
бошлаган Феруза бу пулга тақинчоқ учун ке-

ракли мунчоқларнигина сотиб ололган. Иш 
қуроли бўлмагани боис, битта зиракни (қў-
лида чақалоғи билан) заргарлик дўконида 
ўтириб ясаган. Ўшанда 12 минг сўми унга 
38 минг сўм бўлиб қайтган. Аввалига маҳсу-
лотига нарх қўйишни ҳам билмаган ҳунар-
манд фақат меҳнати учун пул олган. Асли-
да, тақинчоққа ишлатилган металл, меҳнат, 
дизайн ҳаммаси ҳисоб-китоб қилиниб, нарх 
белгиланади. Буларни ҳам ўрганиб олгач, 
унинг тадбиркорлик фаолияти бошланиб 
кетди. Тўғриси, ёш тадбиркор ўз фаолияти-
нинг тезда ривожланиб кетишига ишонма-
ган. Лекин ўз брендини яратиш нияти уни 
ҳамиша ишлаш, изланишга ундади. 

Айни пайтда Феруза “F.F collection” брен-
ди остида миллийликка уйғунлаштирилган 
замонавий аксессуарлари, миллий либосла-
ри билан танилиб бормоқда. Бундан ташқа-
ри, у миллий соатлар дизайнини ҳам ярата 
олди. Моҳир ҳунарманд металл қуядиган 
технологиялар орқали маҳсулотларига ке-
ракли метални ҳам ўзи тайёрлашни орзу қи-
лади. Бу бўйича  ўз таклифларини ҳам бер-
ган. Ўйлаймизки, яқин келажакда унинг бу 
эзгу мақсади ҳам амалга ошади. Зеро, бугун 
юртимиз ёшларининг хайрли ишлар йўлида-
ги мақсадларига раҳбарлар ҳам ҳайрихоҳ-
лик билдиряпти. Бу эса, юртимизда ёшлар-
ни қўллаб-қувватлаш борасидаги ишлар 
юксак даражада эканидан далолатдир. 

Муножат  МЎМиНОВА, 
“Янги  Ўзбекистон”  мухбири

Қишлоқ хўжалиги иқтисодиётнинг асосий тар-
моқларидан бирига айланиб, юртимизда ушбу соҳа-
ни ривожлантиришга катта эътибор қаратилмоқда. 
Бу эса деҳқонларнинг йирик кластерлар, фермер 
хўжаликлари ташкил этиб, тадбиркорлик фаолияти-
ни ҳам йўлга қўйишига имкон яратяпти. Айниқса, ер 
бериш, кредитлар ажратишда ёшларга кенг имтиёз-
лар тақдим этилиши соҳада йигит-қизларнинг сони 
ортиб боришига хизмат қилмоқда.

Фарғона вилояти Бағдод туманидаги “Замин қуё-
ши” фермер хўжалиги раҳбари Равшанбек Аҳме-
дов ҳам деҳқончиликни тадбиркорлик билан уйғун-
лаштириб, яхшигина даромад олаётган ёшлардан. 

2018 йилда тендер орқали 52 гектар ер олиб, таш-
кил этган фермер хўжалигида пахта, ғалла йўнали-
шида иш бошлаган қаҳрамонимиз ҳар йили давлат 
режасини ортиғи билан бажариб келмоқда. 5 нафар 
доимий, 20 нафар мавсумий ишчи ўрни яратган. Жо-
рий йилдан сабзавот етиштиришни йўлга қўйиб, хо-
рижга экспорт қилиш ниятида.

— Болалигимиздан ерга меҳр бериб катта бўл-
ганмиз, — дейди ёш фермер. — Онам Матлуба 
Жўраева 51 йил қишлоқ хўжалиги соҳасида фаолият 

долларини ташкил этди. Ёш тадбиркор Евро-
па  бозорларига чиқиб, тармоқ дўконлари билан 
ишлашни, фаолиятини янада кенгайтириб, ўтган 
йили  Президентимиз билан учрашувда ваъда бер-
ганидек, ишчи ўринларини мингтага етказишни 
мақсад қилган. 

юритиб, ҳалол ва фидойи меҳнатлари учун кўп бора 
мукофотланган. Онамдан қишлоқ хўжалигининг кўп-
лаб йўналишини, соҳанинг сир-асрорини ўргандим. 
Шу боисми, бугунгача тармоқда деярли қийнал-
масдан ишлаб келяпман. Ҳар қандай йўналишда иш 
билим ва тажриба билан бошланса, машаққатлар 
бўлмайди, деб ҳисоблайман.

Фарғона тадбиркорлик соҳасини ривожланти-
ришда ўзига хос тажрибага эга вилоятлардан ҳи-
собланади. Айниқса, сўнгги йилларда кичик ва ўрта 
бизнесга кенг йўл очилмоқда. Бу борада вилоят 
раҳбари Хайрулло Бозоров вилоят тадбиркорларига 
яқиндан кўмакчи. Вилоятда қишлоқ хўжалиги тар-
моғи ҳам сезиларли даражада ривожланмоқда. Кўп 
тармоқли фермер хўжаликлари сони ошиб, қишлоқ 
хўжалиги маҳсулотлари етиштириш кўрсаткичлари 
ўсиб боряпти.

Шу мақсадда, Равшанбек Аҳмедов раҳбарлигида-
ги хўжаликни ҳам кўп тармоқли фермер хўжалигига 
айлантириш ишлари бошланган. Ишлаб чиқилган 
лойиҳага кўра, хўжалик “пахта-ғалла” йўналишини 
сақлаб қолган ҳолда қўшимча 9 хил йўналишда иш 
олиб боради. Ҳозирда фермер хўжалигининг 15 гек-
тарига сув ресурсларини тежовчи томчилатиб суғо-
риш технологияларини жорий этиш бўйича шарт-
нома имзоланган. Яқин йилларда 5 миллиард сўм 
қийматидаги лойиҳа асосида паррандачилик ёки 
чорвачиликни йўлга қўйиш режаси ҳам бор. Бундан 
ташқари, хўжаликда қурилиш маҳсулотлари ишлаб 
чиқариш заводини ишга тушириш кўзда тутилган. 
Умумий қиймати 2 миллиард сўм, дея баҳоланган 
лойиҳани амалга ошириш орқали қўшимча 20-25 та 
иш ўрни яратилади.

Замонавий ишлаб чиқаришни илм-фан билан 
боғлаш яхши самара бериши амалиётда ўз исботи-
ни топмоқда. Фарғона политехника институтининг 
бакалавр ва магистратура босқичларини тамомла-
ган қаҳрамонимиз Фарғона вилояти бандлик бош 
бошқармаси, Ўзбекистон ёшлар иттифоқи вилоят 
кенгаши ва Фарғона вилояти ҳокимлигида масъул 
лавозимларда ишлаб, ёшлар муаммоларини ўрган-
ди, уларга амалий кўмаклар кўрсатди. Бугунги кун-
да у ёш фермер бўлиши билан бирга Олий Мажлис 
 Қонунчилик палатаси ҳузуридаги Ёшлар парламен-
ти аъзоси ҳамдир. 

Спортнинг футбол, бокс, қўл жанги турларига қи-

зиқадиган, кўп китоб мутолаа қиладиган қаҳрамони-
миз бизнес ҳамда мамлакат иқтисодиёти учун фой-
дали таклиф-лойиҳалар ҳам ишлаб чиқади. Бугунги 
кунда унинг “Ҳар бир ёшга бир раҳбар”, “Рақамли 
маҳалла” сингари бир қанча лойиҳалари Фарғона 
тажрибаси мисолида амалга оширилиши кўзланган. 
Равшан Аҳмедов Ёшлар парламенти аъзоси сифа-
тида ҳам мамлакат йигит-қизларининг ижтимоий 
сиёсий ҳаётини ривожлантириш йўллари, ёшлар 
сиёсати ҳамда инсон ресурслари ва интеллектини 
ривожлантириш каби лойиҳалар устида ишлаяпти.

Фарғонада Равшанбекни нафақат ёш тадбиркор, 
депутат, балки саховатли инсон сифатида яхши та-
нишади. У одамларга ёрдам беришни, “ўнг қўлинг 
берганини, чап қўлинг билмасин”, қабилида муҳтож-
ларга хайр-эҳсон қилишни хуш кўради. Фермер хў-
жалиги ташкил этилганидан буён ғалладан бўшаган 
ерларни уюшмаган ёшларга 20-25 сотихдан ажра-
тиб келади. Йўлини тополмай юрган қанчадан-қан-
ча ёшларни ёнига олиб, иш ўргатди. Уларга тўғри 
йўл кўрсатди. Шу боис, Президентимизнинг жорий 
йилдаги ёшларга ер ажратиш бўйича топшириқла-
ри асосидаги ишларда бажонидил, фаоллик билан 
иштирок этяпти. У доим деҳқончилик, фермерликни 
ҳам тадбиркорликка айлантириб, яхши даромад то-
пиш мумкинлигини таъкидлайди.

— Ёшлар олдига қўйган мақсади сари ҳаракат 
қилиши, тўхтамаслиги керак, — дейди Равшанбек. 
— Давлатимиз раҳбари, “Ер халқники, уларга бери-
шимиз керак”, деяптилар. Мамлакатимизда қишлоқ 
хўжалиги майдонлари ишлайман, деган ёшларга 
бериляпти. Бу катта имконият. Бирданига кўп нар-
сани орзу қилмасдан, имкониятга қараб, ишни бош-
лаш керак. Мутасаддиларнинг олдиларига бориб, 
маслаҳат, йўл-йўриқ олиш, изланиш, интилиш керак. 
Ҳеч нарса бирданига бўлмайди. Муаммолар барча-
да бўлади, аммо уларни интилишимиз билан, орт-
тирган ҳаётий тажрибаларимиз асосида енгиб ўта-
миз. Асосийси, илм, ўрганиш билан ишни бошлаш 
зарур.

Қаҳрамонимизнинг олдига қўйган хайрли мақ-
садлари бисёр. Улар орасида рақамли иқтисодиёт 
бўйича докторлик ишини ёқлаш ҳам бор. Асосий 
мақсади эса ўйлаб юрган янги лойиҳасини фермер 
хўжалигида амалга ошириш орқали ҳозирги 300-
400 миллион сўм йиллик даромадини 1-2 милли-
ард сўмга етказишдан иборат. Хўжалик фаолиятини 
янада кенгайтириш орқали қўшимча 100 та янги иш 
ўрни яратиб, мамлакат иқтисодиёти ривожига янада 
кўпроқ ҳисса қўшиш нияти ҳам бор.

УЛАРНИ ¡АЙРАТ, ШИЖОАТ ВА 
ТАШАББУС БИРЛАШТИРАДИ

30 ИюНЬ — ЁшЛАР КУНИ

“KoLorpAK” МЧЖ босмахонасида чоп этилди. 
Босмахона манзили: Ўзбекистон, 100060. 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 2142. 

76851 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KoLorpAK” МЧЖ масъул.

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Мухтасар Тожимаматова  

“Янги Ўзбекистон” ва “Правда Востока” 
газеталари таҳририяти" ДУК

2021 йил 1 июль, 133-сон

ЯНГИ ªЗБЕКИСТОН АТЛЕТЛАРИНИ КУТИБ ОЛ, ТОКИО!

Давлат БОБОНОВ, 
Дзюдо бўйича Токио Олимпиадаси лицензиати, жаҳон чемпионати финалчиси:

— Биз Токиода бўлиб ўтадиган Олимпиада ўйинларини сабрсизлик, зўр ҳаяжон билан кутаётган 
кунларда Президентимиз тўрт йилликнинг энг нуфузли мусобақасида Ўзбекистон спорт делегацияси 
иштирокини таъминлаш, олимпия спорт турларини янада ривожлантиришга доир қарорни имзолагани 
ажойиб янгилик бўлди.

Ёшлар байрамида давлатимиз раҳбарининг Олимпиада ўйинларига йўлланмани қўлга киритган спорт-
чиларни алоҳида эътироф этгани эса ишончимизга ишонч, кучимизга куч қўшди. 

Олдимизга аниқ мақсад қўйдик. Бу — ғалаба, фақат ғалаба.
Бунга бизда имконият етарли. Чунки Токио Олимпиадаси биз учун бошланишидан аввал тарихий на-

тижаларга бой бўлмоқда. Боиси, илк бор қизларимиз Олимпия ўйинларига 3 та йўлланмага сазовор бўлди. 
Шунингдек, яккалик баҳслардан ташқари, аралаш жамоавий йўналишда ҳам юртимиз шарафини ҳимоя 
қиламиз. Бундай шараф ҳозирча дунёнинг атиги 12 мамлакатига насиб этмоқда, холос.

Токио Олимпиадасига қўлга киритилган 11 та йўлланма мамлакатимизда дзюдо спорти ҳам яхши ри-
вожланаётганини кўрсатиб турибди. Сўнгги мусобақаларда иштирок этар эканмиз, бир қатор мамлакат 
вакиллари турнирларга тўлиқ таркибда ёки умуман кела олмаётганини кўрмоқдамиз.

Олимпия ўйинларининг илк куниданоқ дзюдочиларимиз делегациямиз ҳисобига дастлабки медалларни тақдим қилиб келган. То-
киода ҳам шу анъанани давом эттириб, мустақиллигимизнинг 30 йиллик шодиёнасига муносиб совға ҳозирлашга ишончимиз комил.

Зайнаб ДАЙИБЕКОВА,
Қиличбозлик бўйича Токио Олимпиадаси лицензиати, “Шуҳрат” медали соҳибаси:

— Ўзбекистон ёшлари ва талабалари форумида Президентимизнинг табригини, юртимизда 
ёшларга оид давлат сиёсати доирасида амалга оширилган ишлар ва истиқболдаги вазифалар 
тўғрисидаги нутқини эшитиб, шу азиз заминда туғилиб, вояга етганимдан ғурурланиб кетдим.

Янги Ўзбекистонда дунёдаги энг бахтли, келажаги порлоқ ёшлар камол топмоқда. Бунга ҳеч 
шубҳа йўқ. Ўзингиз айтинг, қайси мамлакат Президенти ёшлар билан тезтез учрашиб, бевоси-
та мулоқот қилади? Қайси юртда йигитқизларга биздаги каби шароитлар яратилган, имтиёз-
лар берилган? 

2017 йил Юртбошимиз билан илк бор учрашганимда Токиода ўтадиган Олимпия ўйинларига 
йўлланма оламан, деб ваъда берган эдим. Худога шукр, шу ваъдамнинг устидан чиқдим. Бу йил илк 
бор Олимпиада ўйинларида иштирок этаман.

Тарихга назар ташлайдиган бўлсак, мен қиличбозлик бўйича Олимпия ўйинларига йўллан-
мани қўлга киритган энг ёш спортчилардан бири бўлиб турибман. Шубҳасиз, бунинг ортида 
жонажон диёримизда биз каби ёш спортчиларга қаратилаётган эътибор, ғамхўрлик ва ишонч 
ҳисси ётибди. 

Албатта, яратиб берилаётган бундай имконият, рағбат ва қўллабқувватлашга Олимпия ўйинларидаги ғалабамиз 
билан жавоб қайтарамиз.

Шу маънода, жонажон Ўзбекистонимиз 
ҳақли равишда ана шундай сафдан мус-
таҳкам ўрин эгаллаб бораётгани кишини 
қувонтиради. Кейинги вақтларда муҳтарам 
Президентимиз Шавкат Мирзиёев ташаб-
буси билан мамлакатимизда спорт соҳала-
рини ривожлантиришга жуда катта эътибор 
қаратилиб, бу борада кенг қамровли чора- 
тадбирлар амалга оширилмоқда. Бугун бар-
по этилаётган янги Ўзбекистонда спорт чин 
маънода давлат сиёсатининг устувор йўна-
лишларидан бирига айланди. 

Республикамизда жисмоний тарбия ва 
спортни оммалаштириш, аҳоли ўртасида 
соғлом турмуш тарзини кенг тарғиб қилиш 
ҳамда мамлакатнинг халқаро спорт май-
донларида муносиб иштирок этишини таъ-
минлашга қаратилган бир қатор фармон ва 
қарорлар қабул қилинди.  

Жисмоний тарбия ва спорт соҳасида аҳо-
ли соғлиғини мустаҳкамлашга кўмаклаша-
диган аниқ дастурларни амалиётга жорий 
этиш, ёшлар орасидан иқтидорли спортчи-
ларни танлаб олиш (селекция) жараёнига 
инновацион шакл ва усулларни жорий этиш-
га алоҳида эътибор қаратилмоқда.

Дарҳақиқат, сўнгги беш йил давоми-
да юртимизда жисмоний тарбия ва спорт 
йўналишида мисли кўрилмаган ислоҳотлар 
амалга оширилмоқда. Жойларда замонавий 
спорт иншоотлари қад ростламоқда. Спорт 
федерациялари ва ассоциациялари, терма 
жамоаларимиз ўқув-машғулот базалари-
нинг моддий-техник базаси тубдан янгилан-
моқда. Барча ҳудудларда замонавий спорт 
инфратузилмаси яратилмоқда. 

Тошкент шаҳри марказида “Ҳумо арена” 
кўптармоқли спорт мажмуасининг  бунёд эти-
лиши мамлакатимизда қишки спорт турла-
рини ривожлантиришда муҳим қадам бўлиш 
билан бир қаторда, пойтахтимизнинг энг ну-
фузли халқаро мусобақаларга мезбонлик қи-
лишига замин яратди. Хусусан, жорий йилда 
ушбу муҳташам спорт саройида илк марото-
ба  дзюдо бўйича “Катта  дубулға” туркумида-
ги йирик халқаро турнир бўлиб ўтди.    

Шу билан бирга, Халқаро дзюдо федера-
цияси катталар ўртасида 2022 йилги Жаҳон 
чемпионатини Ўзбекистонга ишониб топ-
ширгани ҳам спортимиз ривожида муҳим 
воқеа бўлди. Шу тариқа ўзбек спорти та-
рихида биринчи марта пойтахтимиз дзюдо 
бўйича жаҳон чемпионатига мезбонлик қи-
лиш имкониятини қўлга киритди. 

2023 йилда “Ҳумо арена” спорт мажмуаси 
бокс бўйича катталар ўртасидаги жаҳон чем-
пионатини ҳам қабул қилади. Чунки Халқаро 
бокс ассоциациаси (АИБА) Ўзбекис тон сўнг-
ги беш йил давомида бокс оламида етак-
чилик қилаётганини ҳисобга олган ҳолда, 
ушбу спорт тури бўйича дунё биринчилиги 
мезбони сифатида айнан бизнинг юртимиз-
ни танлади. Шак-шубҳасиз, бундай нуфузли 
мусобақаларнинг мамлакатимизда ўткази-
лиши нафақат жисмоний тарбия ва спортни 
ривожлантиришда, балки юртимизнинг дунё 
миқёсида туристик салоҳиятини кенг тарғиб 
қилишда ҳам муҳим аҳамият касб этади.

Бундай эзгу саъй-ҳаракатлар самара-
сини спортчиларимизнинг халқаро май-
донларда эришаётган юқори натижалари 
мисолида яққол кўриб турибмиз. Айни 
пайтда юртимиз вакиллари спортнинг бир 
қатор турлари бўйича жаҳон ва Осиё қитъ-
аси миқёсидаги нуфузли мусобақаларда 
муваффақиятли иштирок этиб келмоқда. 
Айниқса, бокс, дзюдо, таэквондо, оғир 
 атлетика каби спортнинг яккакураш турла-
рида  спортчиларимиз дунё етакчиларига 
айланиб улгурди.

Давлатимиз раҳбарининг бевосита эъти-
бори ва ғамхўрлиги остида спортчиларимиз 
халқаро майдонларда эришаётган ғалаба-
лари салмоғи кун сайин ортиб бораётгани 
қувонарли, албатта. 

Маълумки, шу кунларда бутун дунё аҳли 
тўрт йилликнинг энг муҳим спорт байрами 
— Олимпия ўйинларини орзиқиш билан ку-
тиб яшамоқда. Жорий йилнинг 23 июль — 8 
август кунлари Япониянинг Токио шаҳрида 
XXXII ёзги Олимпия ҳамда 24 август – 5 сен-
тябрь кунлари ХVI Паралимпия ўйинлари 
бўлиб ўтади.

Бизнинг спортчиларимиз ҳам ушбу ну-
фузли мусобақада муваффақиятли ишти-
рок этиш учун пухта тайёргарлик кўрмоқда. 
Токио Олимпиадаси дастуридан жами 41 та 

спорт тури ўрин олган. Мамлакатимиз ва-
киллари эса бу галги мусобақаларнинг 17 та 
йўналишида ўз маҳоратини намойиш этади. 
Бу — спортчиларимиз учун ўзига хос рекорд 
натижа ҳисобланади. Чунки 2016 йилги Рио 
олимпиадасида Ўзбекистон делегацияси 
13 та спорт тури бўйича иштирок этган эди.  
 Паралимпиадачиларимиз эса 8 та спорт 
тури бўйича ўз иқтидорини намойиш этади.

Шу кунгача ўзбекистонлик спортчилар 
Олимпия ўйинларига бокс, дзюдо, юнон-рум 
кураши, таэквондо, оғир атлетика, енгил ат-
летика, каноэда эшкак эшиш, гимнастика, 
велоспорт, замонавий бешкураш, теннис, 
сузиш, қиличбозлик ва ўқ отиш, пара ўқ 
отиш, пара эшкак эшиш, пара каноэ, пара 
сузиш, пара енгил атлетика, пара таэквон-
до сингари спорт турлари бўйича жами 102 
та лицензияни қўлга киритди. Бироқ бу ҳали 
якуний натижа эмас. Мусобақалар бошлан-
гунига қадар парадзюдо, парапауэрлифтинг, 
парасузиш, параакадемик эшкак эшиш каби 
спорт турлари бўйича қўшимча 17 та лицен-
зияни қўлга киритиш имконияти мавжуд. 

Бу рақамлар айтишгагина осон. Аслида, 
уларнинг замирида қанча оғир машаққат-
лар, тинимсиз машқ ва интилишлар ётга-
нини бир тасаввур қилинг! Аслида, жаҳон 
Олимпиадасида иштирок этишнинг ўзи ҳар 
қандай спортчига ҳам насиб этавермайди-
ган бахт ҳисобланади. Шундай экан, биз 
Токиодаги улкан спорт анжуманига чоғла-
ниб турган ҳар бир спортчимиз билан ҳақ-
ли равишда фахрланишимиз, уларнинг шу 
даражага етишида яқиндан кўмак берган 
ота-оналари, устоз ва мураббийларининг 

ҳурмат-иззатини жойига қўйишимиз керак.
—  Токио Олимпиадаси қатнашчиларини 

ёшларимизга ибрат қилиб кўрсатсак, ар-
зийди, — дейди Республика Маънавият ва 
маърифат маркази раҳбари Минҳожиддин 
Ҳожиматов. — Уларнинг шаънига шеър ва 
достонлар битиб, қадрини баланд тути-
шимиз керак. Чунки бундай шашти баланд 
фарзандларимиз юрт шаънини юксакларга 
кўтаришдек эзгу ниятни кўнглига жойлаб, 
Кунчиқар юрт сари шайланиб туришибди. Бу 
— жуда катта шараф, ғурур ва ифтихордир!       

Президентимизнинг жорий йил 25 июн-
даги “2021 йилда Токио шаҳрида (Япония) 
бўлиб ўтадиган XXXII ёзги Олимпия ва ХVI 
Паралимпия ўйинларида Ўзбекистон спорт 
делегациясининг иштирокини таъминлаш 
ҳамда олимпия спорт турларини янада ри-
вожлантириш чора-тадбирлари тўғриси-
да”ги қарорида спортчиларимиз учун зарур 
шарт-шароитлар яратиб бериш, уларни мод-
дий қўллаб-қувватлаш бўйича кенг кўламли 
вазифалар белгилаб берилди.  Шунингдек, 
ушбу ҳужжатда мамлакатимизда Олимпия 
ва Паралимпия ҳаракатини янада ривож-
лантириш бўйича устувор йўналишлар ўз 
аксини топган.

— Юртимизда Олимпия ва Паралимпия 
ўйинларининг ғолиб ва совриндорларини 

моддий ва маънавий рағбатлантириш ти-
зими ҳам юқори даражада йўлга қўйилди, 
— дейди Ўзбекистон Миллий олимпия қў-
митаси бош котиби Ойбек Қосимов. — Ху-
сусан, Олимпия ўйинларининг олтин меда-
ли учун — 200 минг АҚШ доллари, кумуш 
медали учун — 100 минг АҚШ доллари, 
бронза медали учун — 50 минг АҚШ долла-
ри миқдорида мукофот пули белгилангани 
спортчиларимиз учун жуда катта мотивация 
вазифасини ўташи шубҳасиз. Бундай эъ-
тибор ва ғамхўрлик спортчиларимизни она 
Ватанимиз шарафини муносиб ҳимоя қилиш 
учун бор куч ва имкониятини ишга солиб, 
беллашувларда катта иштиёқ билан ҳаракат 
қилишга ундайди,  албатта.  

Куни кеча Ўзбекистон Республикаси 
 Президенти Шавкат Мирзиёевнинг фармо-
нига биноан 30 июнь — Ёшлар куни муно-
сабати билан Токио Олимпиадаси иштирок-
чиларининг бир гуруҳи давлат мукофотлари 
билан тақдирлангани уларга қўшимча куч ва 
ғайрат бағишлади. 

Давлатимиз раҳбари мазкур байрам му-
носабати билан ўтказилган тантанали тад-
бирда сўзлаган маърузасида Токио Олим-
пиадаси иштирокчиларини алоҳида тилга 
олиб, уларнинг  бўлажак мусобақаларда кат-
та ютуқларга эришиб, мустақиллигимизнинг 
30 йиллигига муносиб совғалар билан қай-
тишига ишонч билдирди.     

Шу куни муҳтарам Президентимиз фар-
зандларимиз ўртасида жисмоний тарбия ва 
спортни кенг оммалаштириш, ҳар бир вилоят  
ва туманларда “Чавандозлар мактаби” фао-
лиятини йўлга қўйиш борасида ҳам устувор 

Чақмоқ каби чақнадингиз, тошдингизку мисли сел,
Марди майдон курашдир бу — тушаяпсиз боғлаб бел,
Дуо билан кузатмоқда сизни бугун катта эл,
Зўрлар ичра энг зўр бўлиб, масрур, ғолиб қайтингиз,
Шодашода медалларни юртга олиб қайтингиз.

Чил берсам, дер ҳар элатнинг эпчилчаққон, қувлари,
Қувват бўлгай сизга Ватан тафти, ҳаво, сувлари,
Эй, элимнинг шердай йигит, кийикдай сулувлари,
Шоҳсупага сакраб чиқиб, бахтдан ёниб қайтингиз,
Шодашода медалларни юртга олиб қайтингиз.

Бошингизда ҳилпирасин Ўзбекистон байроғи,
Мадҳиямиз мавжларига тўлсин Ернинг ҳар ёғи,
Саодатдан мижжангизга томчи ёш қалққан чоғи —
Толе, иқбол шарбатига қонибқониб қайтингиз,
Шодашода медалларни юртга олиб қайтингиз.

Дилбандим дер сизни суюб олим, ишчи, чўпон ҳам,
Тикилгайдир сизга атаб шойи, зарҳал чопон ҳам...
Қойил, десин, олқишласин фаранг, олмон, ёпон ҳам,
Рақибларнинг дилларига армон солиб қайтингиз,
Шодашода медалларни юртга олиб қайтингиз.

Эй, эл суйган Элмуродим, Элдор, Элнур, Баҳодир,
Суянчиқдир ортингизда ҳар қадрдон тоғ, адир,
Танангизда мард боболар тоза қони оқадир,
Неки ғирром, неки эгри бўлса — тониб қайтингиз,
Шодашода медалларни юртга олиб қайтингиз.

Олтин, кумуш ҳарфлар ила ёзилгайдир бул сана —
Сиз туфайли ҳар бир уйда бўлса тўю тантана.
Юртбошининг ишончини, меҳрини оқлаб яна,
Қувонтириб бутун халқни ҳам қувониб қайтингиз,
Шодашода медалларни юртга олиб қайтингиз!

Нодир ЖОНУЗОҚ

о³ й´л

Баҳодир ЖАЛОЛОВ,
Бокс бўйича Токио Олим-

пиадаси лицензиати, жаҳон 
чемпиони:

— Ёшлар байрами муноса-
бати билан ташкил этилган 
Ўзбекистон ёшлари ва та-
лабалари форумида ишти-
рок этиб, бу ерда Президен-
тимизнинг бизга билдирган 
илиқ фикрлари, алоҳида эъ-
тирофидан ўзгача руҳландик.

Бугун ўзбек бокси довруғи, боксчиларимиз шуҳрати 
бутун дунёга маълум. Рио2016 Олимпия ўйинларида 
эришган ютуқларимиз ҳам тарихий воқеа эди. Бундан 
бир ой муқаддам БААнинг Дубай шаҳрида ташкил этил-
ган Осиё чемпионатида жамоамиз билан ўзбек бокси 
тарихида яна бир бор янги натижа қайд этдик. Булар-
нинг барчаси Президентимизнинг спортга қаратаёт-
ган эътибори маҳсулидир. 

Дубайдан ҳали Тошкентга қайтиб улгурмасимиздан 
Президентимизнинг бизга йўллаган табригини ўқиб, 
бошимиз осмонга етди. Бу жонажон Ватанимиз олдида 
қилган кичик меҳнатимиз учун берилган улкан эътибор 
эди. 

Давлатимиз раҳбари кечаги байрамда мамлакати-
миз ёшлари олдида Токио Олимпиадасидан ғалаба би-
лан қайтишимизни ният қилгани барчамизни тўлқин-
лантириб юборди. Шубҳасиз, бундай эътироф бизга 
Токио Олимпиадаси олдидан улкан мотивация берди.

Олимпия ўйинларида ғалаба қозониш — менинг 
энг катта орзуим. Бугун шу орзуимга эришиш йўли-
да ўзимга бўлган ишончим янада ортди. Насиб қил-
са,  Токио Олимпиадасида ўз ғалабам билан халқимиз, 
 Президентимизни хурсанд қилишга ваъда бераман. 

вазифаларни белгилаб берди. Бу борада, 
энг аввало, чекка қишлоқларда яшайдиган 
ёшларни спорт тўгаракларига кенг жалб 
этаётган мураббийларга ҳар томонлама кў-
мак бериш бўйича илгари сурилган ташаб-
бусларнинг аҳамияти катта.

Чунки қишлоқларимизда истеъдодли 
ёшлар жуда кўп. Фақатгина уларга спорт 
соҳалари билан жиддий шуғулланиши учун 
имконият яратиб, тўғри йўналтирилса, кела-
жакда катта натижаларга эришиш мумкин. 

— Ўзим ҳам бир неча бор Олимпия 
 ўйинларида иштирок этганман. Шунинг учун 
бу жараёнларнинг масъулияти ва юкини 
яхши ҳис қиламан. Бизнинг спортчиларимиз 
ушбу мусобақаларда Ватанимиз байроғини 
баланд кўтариш учун астойдил шайланиб 
турибди. Давлатимиз томонидан шундай 
катта имкониятлар яратиб берилган экан, 
спортчиларимиз ҳам юртимиз шаънини му-
носиб ҳимоя қилишига ишонамиз, — дейди 
Ўзбекистон спорт ташкилотлари фахрийла-
ри кенгаши раиси Баҳодир Махситов.

Токиода бўлиб ўтадиган Олимпия ва 
 Паралимпия ўйинлари лицензияларини 
қўлга киритган спортчилар учун ўқув-машғу-
лот йиғинларининг якуний босқичини сама-
рали ва сифатли ташкил этиш, Олимпия ва 
 Паралимпия ўйинларига Ўзбекистон спорт 
делегацияси аъзоларини тантанали куза-
тиш, мусобақа давомида уларга барча за-
рур шароитларни яратиб беришга алоҳида 
эътибор қаратилади.

Шу ўринда тарихга бир назар ташласак: 
Япония пойтахти Токио шаҳридаги XXXII 
Олимпия ўйинлари мустақил Ўзбекистон де-
легацияси учун ҳисоб бўйича 7-ёзги Олим-
пиада бўлади. Мамлакатимиз жамоаси илк 
маротаба 1996 йилда АҚШнинг Атланта 
шаҳрида бўлиб ўтган ёзги Олимпия ўйин-
ларида мустақил давлат сифатида иштирок 
этгани барчага маълум. 

Ундан 2 йил аввал, аниқроғи 1994 
йилда эса ҳамюртимиз Лина Черязова 
Норвегия нинг Лиллехаммер шаҳрида бў-
либ ўтган XVII қишки Олимпия ўйинлари-
да спортнинг фристайл тури бўйича олтин 
медалга сазовор бўлиб, Олимп шоҳсупа-
сига кўтарилган мустақил Ўзбекистоннинг 
илк спортчиси сифатида тарихга кирган.  
Кейинчалик атлетларимиз Нагано (Япо-
ния), Солт-Лейк-Сити (АҚШ), Турин (Ита-
лия), Ванкувер (Канада), Сочи (Россия), 
Пхёнчхан (Корея Республикаси)даги қиш-
ки ҳамда Атланта (АҚШ), Сидней (Австра-
лия), Афина (Греция), Пекин (Хитой), Лон-
дон (Буюк Британия) ва Рио-де-Жанейро 
(Бразилия)да ўтказилган ёзги Олимпия 
ўйинларида юртимиз шарафини ҳимоя 
қилди.

Маълумки, Токиодаги Олимпия ўйинла-
рига тайёргарлик цикли бу гал 5 йилга чў-
зилди. Бутун дунёда авж олган коронавирус 
пандемияси курраи заминимизнинг тўрт 
йилликдаги энг муҳим спорт мусобақаси-
ни бир йилга кечиктирди. Бироқ ана шун-
дай мураккаб ва таҳликали дамларда ҳам 
дунё аҳли Олимпиадага тайёргарликларни 
тўхтатмади. Ҳар бир давлат имкониятидан 
келиб чиқиб, ўз спортчиларини юқори спорт 
формасида ушлаб туришга интилди.  

Кунчиқар юртда бўлиб ўтадиган XXXII 
ёзги Олимпия ва Паралимпия ўйинларининг 
аҳамияти биз учун ниҳоятда юқори. Боиси, 
спорт оламининг энг нуфузли мусобақаси 
юртимиз спортчиларининг беш йиллик тай-
ёргарлик циклига баҳо берибгина қолмай, 
уларнинг имкониятларини яна бир бор жид-
дий синовдан ўтказади. 

Ўзбекистон халқи ўз фарзандларига ишо-
нади. Чунки улар ўзининг мустаҳкам ирода 
ва матонати, қатъияти ва истеъдоди, ва-
танпарварлиги билан янги-янги мўъжизалар 
яратишга албатта қодир.  

Шундай экан, янги Ўзбекистон атлетлари-
ни кутиб ол, Токио!

Салим дОНиЁРОВ,
Равшан ЭРМАТОВ

Спорт


